
DIBAJI

Baraza la Mitihani la Tanzania limeandaa taarifa kuhusu ufaulu wa
watahiniwa wa Mtihani wa Kumaliza Elimu ya Msingi kwa somo la Uraia na
Maadili kwa mwaka 2021. Taarifa hii ina lengo la kutoa mrejesho wa ufaulu
kwa wanafunzi, walimu, watunga sera, watunga mitaala na wadau wengine
wa elimu kuhusu wanafunzi walivyojibu mtihani huu. Mtihani huu
uliandaliwa kwa kufuata mtaala wa mwaka 2016.

Mtihani wa Uraia na Maadili ni tathmini ya mwisho ya Elimu ya Msingi
ambayo pamoja na mambo mengine, inaonesha kiwango cha umahiri
kilichofikiwa na wanafunzi kwa miaka saba. Kimsingi majibu ya watahiniwa
ni uthibitisho unaonesha mambo ambayo watahiniwa waliweza kujifunza
kwa ufasaha na yale ambayo hawakuweza kujifunza kwa ufasaha katika
miaka saba ya Elimu ya Msingi.

Kwa ujumla, ufaulu wa watahiniwa katika somo hili ulikuwa wa wastani
(51.2%). Ufaulu huu ulichangiwa na watahiniwa kuwa na umabhiri wa
kutosha katika maudhui mbalimbali ya somo na hivyo kuweza kuelewa
matakwa ya maswali na kuandika majibu sahihi.

Uchambuzi wa majibu ya watahiniwa umebainisha mambo mbalimbali
yaliyosababisha watahiniwa kufanya vibaya au vizuri katika mtihani wao.
Uchambuzi unaonesha kuwa mambo yaliyosababisha watahiniwa kufanya
vizuri katika mtihani huu ni uwezo wa kuelewa matakwa ya maswali na
kuwa na umakini mkubwa wa kuelewa maudhui ya somo. Watahiniwa
waliofanya vibaya katika mtihani huu hawakuwa na uwezo wa kutambua
matakwa ya maswali na hawakuwa na umabhiri wa kutosha katika uelewa
wa maudhui mbalimbali na hivyo kushindwa kuandika majibu sahihi.

Baraza la Mitihani lina imani kuwa mrejesho huu utawasaidia viongozi wa
elimu, walimu wakuu wa shule, walimu na wadau wengine wa elimu katika
kuchukua hatua muafaka katika kuboresha ufaulu wa watahiniwa katika
mitihani ijayo inayoandaliwa na Baraza la Mitihani la Tanzania.

Mwisho, Baraza linapenda kuwashukuru maafisa mitihani na wadau wote
waliohusika katika uchambuzi wa takwimu na kutayarisha taarifa hii.

A

DKkt. Cha‘rles E. Msonde
KATIBU MTENDAJI



1.0 UTANGULIZI

Mtihani wa Kumaliza Elimu ya Msingi katika somo la Uraia na
Maadili ulifanyika tarehe 9 mwezi wa 9 mwaka 2021. Jumla ya
watahiniwa 1,132,084 waliandikishwa kufanya mtihani huu. Hata
hivyo ni watahiniwa 1,107,242 (97.80%) pekee ndio walioweza
kufanya mtihani huu. Aidha, ufaulu wa watahiniwa katika somo hili
unaonesha kuwa watahiniva 859,294 (77.61%) walifaulu na
watahiniwa 247,948 (22.39%) hawakufaulu.

Mtihani wa Kumaliza Elimu ya Msingi kwa somo la Uraia na Maadili
ulikuwa na maswali 40 ya kuchagua na maswali 5 ya majibu mafupi
ambayo yaligawanyika katika sehemu mbili A na B. Watahiniwa
walitakiwa kujibu maswali yote kutoka katika kila sehemu. Katika
swali la 1 hadi 40 watahiniwa walitakiwa kuchagua herufi ya jibu
sahihi na kisha kuweka kivuli katika herufi hiyo katika fomu maalumu
ya OMR. Katika kujibu swali la 41 hadi 45, watahiniwa walielekezwa
kuandika majibu yao katika nafasi zilizoachwa wazi kwenye fomu ya
kujibia (OMR) kwa kutumia kalamu ya wino wa bluu au mweusi. Kila
swali katika sehemu A lilikuwa na alama 1, ilihali kila swali katika
sehemu B lilikuwa na alama 2.

Uchambuzi wa majibu ya watahiniwa umekokotoa na kugawanya
ufaulu wa watahiniwa katika viwango vitatu ambavyo ni vizuri,
wastani na hafifu. Ufaulu mzuri unaanzia asilimia 60 hadi 100,
wastani asilimia 40 hadi 59 na hafifu asilimia 0 hadi 39. Aidha, chati
za viwango vya ufaulu zimeambatishwa katika kila swali ili kufafanua
ufaulu wa watahiniwa ambapo rangi ya kijani inawakilisha ufaulu
mzuri, rangi ya njano ufaulu wa wastani na rangi nyekundu
inawakilisha ufaulu hafifu. Aidha, majibu sahihi yanawakilishwa na
alama ya nyota (*) katika majedwali na chati. Watahiniwa ambao
hawakujibu kabisa swali au walichagua jibu zaidi ya moja
wameoneshwa katika chati au jedwali kama “Mengine”.

Taarifa hii inawasilisha majibu ya watahiniwa yaliyojibiwa vizuri,
wastani na hafifu katika somo la Uraia na Maadili. Vilevile, taarifa
inabainisha sababu zilizofanya watahiniwa kuchagua jibu fulani,
kuandika jibu sahihi au kipotoshi katika maswali mbalimbali.

1



Inatarajiwa kuwa uchambuzi huu utasaidia kuimarisha ufundishaji na
ujifunzaji wa somo hili na pia itaboresha ufaulu wa watahiniwa katika
mitihani ijayo.



2.0 UCHAMBUZI WA MAJIBU YA WATAHINIWA KATIKA
KILA SWALI
2.1SEHEMU A Maswali ya Kuchagua Jibu Sahihi

Swali la 1: Utekelezaji wa demokrasia katika nchi yoyote unakuwa
na viashiria vyake. Yafuatayo yanaonesha kukua kwa
demokrasia nchini Tanzania isipokuwa

uwepo wa uadilifu kwa viongozi.

kuwepo kwa uchaguzi huru na wa haki.

kuwepo kwa uhuru wa kutoa mawazo.

kuwepo kwa utawala wa sheria.

utekelezaji wa haki za binadamu.

mooO®@>

Swali hili lilitoka katika umahiri wa Kuheshimu Jamii na lilipima
uelewa wa watahiniwa katika kubaini namna demokrasia
inavyotumika nchini. Vilevile swali lilitaka kupima uelewa wa
mtahiniwa katika mambo yasiyoonesha kukua kwa demokrasia nchini
Tanzania. Kiwango cha ufaulu wa watahiniwa katika swali hili
kilikuwa hafifu kwa kuwa ni watahiniwa 389,896 (35.2%) pekee ndio
waliweza kuchagua jibu sahihi A, uwepo wa uadilifu wa viongozi.
Watahiniwa hao walikuwa na uelewa wa kutosha kuhusu viashiria
vya utekelezaji wa demokrasia nchini Tanzania na walielewa kuwa
kukua kwa demokrasia nchini hakuoneshwi kwa uwepo wa uadilifu
kwa viongozi, bali kwa viongozi kuwa wawajibikaji na wenye kufuata
kanuni na taratibu zilizowekwa. Mifano mingine ya utekelezaji wa
demokrasia nchini ni kama vile uhuru wa kukusanyika na
maandamano ya amani. Chati Na. 1 inaonesha ufaulu wa
watahiniwa katika swali hili.

Chati Na. 1: Ufaulu wa watahiniwa katika swali la 1

Watahiniwa wengine walichagua kipotoshi B, 125,995 (11.4%),
kuwepo kwa uchaguzi huru na wa haki; C, 135,353 (12.2%), kuwepo
kwa uhuru wa kutoa mawazo; D, 257,680 (23.3%), kuwepo kwa
utawala wa sheria na E, 179,942 (16.2%), utekelezaji wa haki za
binadamu. Watahiniwa hawa hawakuwa na maarifa ya kutosha
kuhusu utekelezaji wa demokrasia nchini Tanzania na kuwa vipotoshi
hivi vyote ni viashiria vya utekelezaji wa demokrasia nchini. Matukio
mengine yanayoonesha kukua kwa demokrasia nchini Tanzania ni
kama: ushirikishwaji wa raia katika maamuzi mbalimbali, uwazi,
uwajibikaji na kuanzisha au kujiunga na vyama mbalimbali vya siasa.

Swali la 2: Ni tendo lipi kati ya yafuatayo linaonesha kuwajali watu
wengine?
A Kuwaepusha katika mambo yenye madhara
B Kusalimia walimu kwa heshima
C Kufagia darasa kila siku
D Kunyosha nguo za shule
E

Kuwabebea rafiki zako madaftari

Swali hili lilitoka katika umabhiri wa Kuithamini Jamii na lilipima uelewa
wa watahiniwa katika kubaini vitendo vinavyoonesha kuwajali watu
wengine. Ufaulu katika swali hili ulikuwa mzuri kwa kuwa jumla ya

watahitiva 913,222 (82.4%) waliweza kubaini jibu sahihi A,
Kuwaepusha katika mambo yenye madhara. Watahiniwa walikuwa
na uelewa wa kutosha kuhusu matendo yanayoonesha kuwajali watu
wengine katika jamii. Ufaulu mzuri katika swali hili ulitokana na kuwa
matendo hayo yanatendeka katika maisha yao ya kila siku. Matendo
mengine yanayoonesha kuwajali watu wengine ni kama; kuwasaidia
wazee kubeba mizigo, kumsaidia mwenzako aliyeumia na kumbebea
daftari/mzigo mlemavu wa viungo. Chati Na. 2 inaonesha ufaulu wa
watahiniwa katika swali hili.

Chati Na. 2: Ufaulu wa watahiniwa katika swali la 2

Kwa upande mwingine, watahiniwa 69,010 (6.2%) waliochagua
kipotoshi B, Kusalimia walimu kwa heshima hawakujua kuwa hilo ni
tendo linaloonesha tabia njema kwa walimu wao na tendo
linalofanyika mara kwa mara wakiwa shuleni. Watahiniwa 27,918
(2.6%) waliochagua kipotoshi C, Kufagia darasa kila siku, hawakujua
kuwa hilo ni tendo linaloonesha uwajibikaji na tabia ya Kkujitolea
wanapokuwa shuleni.

Watahiniwa 31,309 (2.8%) walichagua kipotoshi D, Kunyosha nguo
za shule. Watahiniva hawa hawakuelewa kuwa hilo ni tendo
linaloonesha kujijali yaani kuzingatia jambo lenye manufaa katika

maisha ya mtu binfasi, ni tofauti na kuwajali wengine yaani
kuwatendea mambo mema wengine. Watahiniwva 56,794 (5.1%)
waliochagua kipotoshi E, Kuwabebea rafiki zako madaftari,
hawakuwa na uelewa kwamba kitendo cha kubebea madaftari rafiki
zako ni upendo wa kawaida ila si kuwajali wengine kwa kuwa
kuwabebea daftari mwanafunzi mlemavu wa viungo na kumsaidia
mtu aliyeumia akicheza mpira ni vitendo sahihi vya kuwajali watu
wengine.

Swali la 3: Yupi katika muundo wa serikali ya wilaya ana wajibu wa
kujadili na kufanya uamuzi wa masuala ya maendeleo?

A Katibu tawala B Mkurugenzi mtendaji
C Ofisa tarafa D Mkuu wa wilaya
E Kamati ya Ushauri

Swali hili lilitoka katika umabhiri wa Kuheshimu Jamii. Lilipima uelewa
wa watahiniwa kuhusu watu wenye kufanya maamuzi ya maendeleo
katika serikali ya wilaya. Ufaulu katika swali hili ulikuwa hafifu kwa
kuwa ni watahiniwa 62,478 (5.6%) pekee ndio waliweza kubaini jibu
sahihi E, Kamati ya ushauri. Watahiniwa hao walikuwa na uelewa wa
kutosha kuhusu muundo wa uongozi katika serikali ya wilaya. Hivyo,
walijua kuwa kamati hii huundwa na mkuu wa wilaya, Katibu tawala
wa wilaya, Wabunge wote wa halmashauri, wataalamu wa idara na
Kamati ya Ulinzi na Usalama katika wilaya na ndio yenye wajibu wa
kujadili na kufanya maamuzi ya masuala ya maendeleo. Chati Na. 3
inaonesha ufaulu wa watahiniwa katika swali hili.

Chati Na. 3: Ufaulu wa watahiniwa katika swali la 3

Watahiniwa 100,717 (9.1%) waliochagua kipotoshi A, Katibu tawala
hawakuwa na uelewa wa kutosha kuhusu majukumu ya Katibu
tawala ambayo ni kumshauri mkuu wa wilaya katika mambo ya ulinzi
na usalama na ni kiongozi mkuu wa watumishi wa umma na mtoaji
wa vyeti vya vizazi na vifo.

Watahiniwal69, 083 (15.3%) waliochagua kipotoshi B, Mkurugenzi
mtendaji, hawakuwa na uelewa kuwa Mkurugenzi mtendaji wa
wilaya ni ofisa masuuli wa halmashauri, anawajibika kuhakikisha
kuwa majukumu na kazi zote za halmashauri zinatekelezwa kwa
mujibu wa sheria na ni katibu wa mabaraza ya madiwani ya
halmashuri. Vilevile, anapokea na kusikiliza matatizo, changamoto na
malalamiko ya wananchi kwenye halmashauri yake. Watahiniwa
75,457 (6.8%) waliochagua kipotoshi C, Ofisa tarafa hawakuwa na
uelewa kuwa ofisa tarafa husimamia majukumu ya serikali kuu na
serikali za mitaa katika tarafa. Pia husimamia utendaji wa maofisa
huwasaidia wakurugenzi wa mamlaka za serikali za mitaa katika
kusimamia utekelezaji wa maendeleo katika tarafa.

Aidha, watahiniwa 684,603 (61.8%) waliochagua kipotoshi D, Mkuu
wa wilaya, hawakujua kuwa mkuu wa wilaya anawajibu wa
5



kuhakikisha kuwa kuna utulivu na usalama katika wilaya yake.
Vilevile, huchunguza uhalali wa matendo au uamuzi wa serikali za
mitaa zilizopo wilayani kwake na ni mwenyekiti wa Kamati ya Ulinzi
na Usalama katika wilaya yake.

Swali la 4: Watu wenye mabhitaji maalumu hujisikia vizuri na kujiamini
wanapopendwa na kuthaminiwa katika jamii. Ni tendo
gani linapaswa kuepukwa tunapotoa huduma kwa
watu wa kundi hili?

Kuwapa huduma sahihi za afya
Kuwachagua katika uongozi wa kisiasa
Kuwatenga kwenye nafasi za uongozi
Kuwasaidia kwenye masuala ya kisheria
Kuchagua maneno sahihi tunapoongea
nao

moOm@>

Swali hili lilitoka katika umahiri wa Kuheshimu Jamii na lilipima
uelewa wa watahiniwva kuhusu matendo yanayopaswa kuepukwa
wanapotoa huduma kwa watu wenye mabhitaji maalumu kama vile;
wazee, watu wasioona, wenye uoni hafifu, walemavu wa ngozi,
wenye ulemavu wa akili, ulemavu wa viungo vya mwili na watoto.
Ufaulu katika swali hili ulikuwa mzuri, kwa kuwa watahiniwa 674,509
(60.89%) waliweza kubaini jibu sahihi C, Kuwatenga katika nafasi za
uongozi. Watahiniwa waliochagua jibu hili walikuwa na uelewa wa
kutosha kuhusu mambo yasiyopaswa kufanywa kwa watu wenye
mahitaji maalumu kama kutokutumia lugha chafu, kutowapa mabhitaji
muhimu na kutowanyanyapaa. Chati Na. 4 inaonesha ufaulu wa
watahiniwa katika swali hili.

Chati Na. 4:; Ufaulu wa watahiniwa katika swali la 4

Aidha, watahiniwa 178,643 (16.13%) waliochagua kipotoshi A,
Kuwapa huduma sahihi za afya, B, 80,931 (7.31%) Kuwachagua
katika uongozi wa kisiasa, D, 63,700 (5.75%) Kuwasaidia katika
masuala ya kisheria na E, 95,716 (8.64%) Kuchagua maneno sahihi
tunapoongea nao walikosa uelewa wa mambo yasiyopaswa
kufanywa kwa watu wenye mabhitaji maalumu. Vipotoshi hivi vyote
vinahusisha mambo muhimu ambayo yanapaswa kuzingatiwa au
kufanyiwa watu wa kundi hili. Matendo mengine yanayopaswa
kufanywa kwa watu wenye mahitaji maalum ni kusikilizwa, kupatiwa
mabhitaji muhimu na kutofanyishwa kazi ngumu inayozidi uwezo wao.

Swali la 5: Jukumu lipi kati ya haya yafuatayo sio la mtoto katika
familia?

Kulea watoto wadogo

Kushiriki kwenye usafi

Kutunza mifugo

Kuandaa chakula

Kuchimba shimo la taka

mooOmo>



Swali hili lilitoka katika umahiri wa Kuwa Mwajibikaji. Swali lilimtaka
mtahiniwa kubaini majukumu yasiyo ya mtoto katika familia. Ufaulu wa
watahiniwa katika swali hili ulikuwa hafifu, kwani ni watahiniwa 239,415
(21.61%) pekee ndio walioweza kubaini jibu sahihi E, Kuchimba shimo
la taka. Watahiniwa hawa walikuwa na uelewa wa kutosha kuhusu
majukumu ya watoto katika familia hivyo, waliweza kutambua kuwa
kufanya kazi ngumu si jukumu la watoto. Majukumu mengine ya watoto
katika familia ni kama vile; kusafisha mazingira ya nyumbani, kufua
nguo na kuosha vyombo. Chati Na. 5 inaonesha ufaulu wa watahiniwa
katika swali hili.

Chati Na. 5: Ufaulu wa watahiniwa katika swali la 5

Watahiniwa wengine waliochagua kipotoshi A, 564,176 (50.93%) Kulea
watoto wadogo; B, 35,404 (3.20%) Kushiriki kwenye usafi; C, 180, 475
(16.39%) Kutunza mifugo na D, 73,528 (6.64%) Kuandaa chakula
hawakuwa na uelewa kuwa haya ni majukumu yanayopaswa kufanywa
na watoto katika familia. Majukumu mengine yanayoweza kufanywa na
watoto katika familia ni kama vile; kuosha vyombo na kujisomea.



Swali la 6: Zifuatazo ni sheria muhimu za shule zinazotakiwa kufuatwa
na wanafunzi shuleni isipokuwa

kutopigana shuleni.

kuchelewa kufika shuleni.

kuhudhuria masomo darasani.

kuvaa sare zinazotakiwa shuleni.

kuheshimu viongozi wa shule.

mooOw >

Swali hili lilitoka katika umahiri wa Kuheshimu Jamii na lilipima
uelewa wa watahiniwa katika kutambua sheria zinazotakiwa kufuatwa
na wanafunzi shuleni na zile zisizopaswa kufuatwa. Ufaulu wa
watahiniwa katika swali hili ulikuwa mzuri kwa kuwa jumla ya
watahiniwa 840,885 (75.91%) waliweza kuchagua jibu sahihi B,
Kuchelewa kufika shuleni. Watahiniwa hawa walikuwa na uelewa wa
kutosha kuhusu sheria za shule na walijua sheria inayotakiwa
kutekelezwa na isiyotakiwa kutekelezwa. Vilevile walielewa kuwa
mambo kama; kuchelewa kufika shuleni, uvivu, kuchana madaftari au
vitabu na utoro ni badhi ya matendo yasiyotakiwa kufanywa na
wanafunzi shuleni kwani yanakiuka sheria za shule. Chati Na. 6
inaonesha ufaulu wa watahiniwa katika swali hili.

Chati Na. 6: Ufaulu wa watahiniwa katika swali la 6



Watahiniwva wengine 151,155 (13.64%) waliochagua kipotoshi A,
Kutopigana shuleni, 41,296 (3.73%), C, Kuhudhuria masomo, 36,700
(3.31%) D, na 25,269 (2.28%) E, Kuheshimu viongozi wa shule
hawakuwa na ufahamu wa kutosha kuhusu sheria zinazopaswa
kufuatwa shuleni. Sheria na kanuni zingine zinazopaswa kufuatwa
shuleni ni pamoja na kuvaa shati lenye nembo ya shule, kuzingatia
muda wa kufika na kuondoka shuleni, kufanya majaribio, mazoezi na
mitihani shuleni na usafi wa mwili.

Swali la 7: Jukumu la uongozi wa shule ni kusimamia nidhamu na
matokeo mazuri kitaaluma. Lipi ni jukumu la mwalimu
wa taaluma shuleni?

Kufuatilia afya za wanafunzi

Kusimamia shughuli za darasani

Kusimamia usafi wa shule

Kuendeleza michezo shuleni

Kuwaunganisha walimu na wazazi

moOm>

Swali hili lilitoka kwenye umahiri wa Kuheshimu Jamii na lilipima
uelewa wa watahiniwa katika kubaini muundo wa uongozi wa shule
na majukumu ya kila kiongozi wa shule. Ufaulu wa watahiniwa katika
swali hili ulikuwa wa wastani; kwa kuwa watahiniwa 496,226
(44.79%) waliweza kubaini jibu sahihi B, Kusimamia shughuli za
darasani. Watahiniwa hawa walikuwa na uelewa wa kutosha katika
kubaini majukumu ya viongozi mbalimbali wa shule, ikivemo jukumu
la mwalimu wa taaluma. Pamoja na kusimamia shughuli za darasani,
mwalimu wa taaluma ana majukumu mengine kama vile; kumshauri
mwalimu mkuu katika mambo yote yanayohusu taaluma, kuhakikisha
kuwa mihutasari, vitabu, maazimio na maandalio ya masomo yote
yanakuwepo na kutunzwa, kuratibu mitihani ya ndani na nje
inayofanyika katika shule. Vilevile huandaa ratiba kuu ya masomo.
Chati Na. 7 inaonesha ufaulu wa watahiniwa katika swali hili.

Chati Na. 7; Ufaulu wa watahiniwa katika swali la 7

Kwa upande mwingine, watahiniwa 173,430 (15.66%) walichagua
kipotoshi A, Kufuatilia afya za wanafunzi, kwa kuwa walichanganya
majukumu ya mwalimu wa taaluma na mwalimu wa afya. Hawakujua
kuwa kufuatilia afya za wanafunzi ni jukumu la mwalimu wa afya, si
wa taaluma. Watahiniwa 166,005 (14.99%) walichagua kipotoshi C,
Kusimamia usafi shuleni. Chaguo hili pia halikuwa sahihi kwani
kusimamia usafi wa mazingira ni jukumu la mwalimu wa mazingira
akishirikiana na mwalimu wa zamu shuleni.

Kipotoshi D, Kuendeleza michezo shuleni, kilichaguliwa na
watahiniwa 116,255 (10.49%) ambao hawakuwa na uelewa wa
kutosha kuwa hilo ni jukumu la mwalimu wa michezo. Aidha,
watahiniwva 137,867 (12.45%) waliochagua kipotoshi E,
Kuwaunganisha walimu na wazazi hawakuelewa kuwa mwalimu
mkuu wa shule ndiye mwenye jukumu la kuwaunganisha walimu na
wazazi kupitia kamati ya shule. Mwalimu mkuu wa shule pia ni
kiongozi na msimamizi wa shughuli zote za uongozi na utawala
shuleni.

Swali la 8: Ni kwanini wakati mwingine bendera ya taifa hupepea

nusu mlingoti?

A  Kuomboleza kifo cha kiongozi wa kitaifa

B Kuadhimisha siku ya kifo cha kiongozi wa
kitaifa

C Kusherehekea kuzaliwa kwa kiongozi wa
kitaifa

D Huonesha nchi kuadhimisha sikukuu za kitaifa

E Kusherehekea siku ya uhuru

Swali hili lilitoka katika umahiri wa Kuheshimu Jamii na lilipima
uelewa wa watahiniwa katika kubaini matumizi ya alama za taifa,
hususan maana ya bendera ya taifa kupepea nusu mlingoti. Ufaulu
katika swali hili ulikuwa mzuri kwa kuwa jumla ya watahiniwa 852,315
(76.94%) waliweza kubaini jibu sahihi A, Kuomboleza kifo cha
kiongozi wa kitaifa. Watahiniwa hao walikuwa na uelewa wa kutosha
kuhusu sababu za bendera ya taifa kupepea nusu mlingoti. Vilevile,
waliweza kubaini jibu sahihi kwa sababu ya uwepo wa bendera ya
Taifa shuleni kwao; ambapo hushushwa nusu mlingoti inapotokea
kuna maombolezo ya kitaifa. Sababu nyingine ya bendera kupepea
nusu mlingoti ni vifo vya halaiki kutokana na majanga mbalimbali.
Chati Na. 8 inaonesha ufaulu wa watahiniwa katika swali hili.

Kwa upande mwingine, watahiniwa 151,058 (13.64%) waliochagua
kipotoshi B, Kuadhimisha siku ya kiongozi wa kitaifa, walishindwa
kutofautisha kati ya dhana ya kuadhimisha na kuomboleza.
Kuadhimisha ni kufanya sherehe ya kukumbuka tukio fulani wakati
kuomboleza ni kuonesha huzuni juu ya kifo cha mtu. Watahiniwa
27,597 (2.49%) waliochagua kipotoshi C, Kusherehekea kuzaliwa
kwa kiongozi wa kitaifa, walikuwa wamekosa uelewa wa kutosha
kuhusu matukio yanayo sababisha bendera kupepea nusu mlingoti.
Kusherehekea kunakwenda sambamba na kufurahia jambo au tukio
fulani na kupepea nusu mlingoti kwa bendera ya taifa kuna maana ya
kuwepo kwa tukio la huzuni katika nchi.

Vilevile watahiniwa 31,413 (2.84%) waliochagua kipotoshi D,
Huonesha nchi kuadhimisha sikukuu za kitaifa, hawakuelewa kuwa
kuadhimisha ni kusherehekea jambo au siku kwa kuitukuza au
kuisifu. Kuadhimisha sikukuu za kitaifa hakuhusishi bendera ya taifa
kupepea nusu mlingoti.

Mwisho, watahiniwa 33,149 (2.99%) waliochagua E, Kusherehekea
siku ya uhuru, walikosa uelewa kuhusu matukio yanayosababisha
bendera kupepea nusu mlingoti. Matukio yanayoambatana na siku ya
uhuru ni kama vile, ngoma za jadi au asili, gwaride la kijeshi na utoaji
wa hotuba kwa viongozi wa kitaifa.

Swali la9: Uharibifu wa mazingira husababishwa na shughuli
mbalimbali za kibinadamu kama vile kuchoma misitu.
Kipi kifanyike ili kutatua tatizo hili?

Kukusanya takataka na kuzichoma moto

Kupika kwa kutumia mkaa

Kutumia mbolea za viwandani katika kilimo

Kutupa takataka shimoni

Kutoa elimu ya utunzaji mazingira

moOm®>»

Swali hili lilitoka katika umahiri wa Kuithamini Jamii na lilipima uelewa
wa watahiniwa katika kubaini njia mbalimbali zinazoweza kutumika
kutunza mazingira yanayoharibiwa na shughuli za kibinadamu.
Ufaulu wa watahiniwa katika swali hili ulikuwa mzuri kwa kuwa
watahiniwa 870,699 (78.60%) waliweza kubaini jibu sahihi E, Kutoa

elimu sahihi ya utunzaji wa mazingira. Watahiniwa hao walikuwa na
uelewa juu ya njia za utunzaji wa mazingira katika jamii, ikivemo
kutoa elimu ya utunzaji wa mazingira. Badhi ya matendo yanayoweza
kufanywa ili kutunza mazingira ni kama; kupanda miti, kutumia kilimo
cha kubadilisha mazao, kutolima kwenye vyanzo vya maji na kuzuia
uchomaji wa misitu. Chati Na. 9 inaonesha ufaulu wa watahiniwa
katika swali hili.

Chati Na. 9: Ufaulu wa watahiniwa katika swali la 9

Kwa upande mwingine, watahiniwa 104,765 (9.46%) waliochagua
kipotoshi A, Kukusanya takataka na kuzichoma, hawakuwa na
uelewa wa kutosha wa namna ya kutatua tatizo hili. Hawakuelewa
kuwa kuchoma takataka huzalisha moshi ambao huchafua mazingira
na kusababisha mabadiliko ya hali ya hewa ya dunia. Aidha,
walichagua kipotoshi hiki kwa sababu katika kufanya usafi wa
mazingira ya shuleni na nyumbani huchoma takataka. Hivyo
walidhani kuwa kitendo hicho ni cha kuzuia uharibifu wa mazingira.

Vilevile, watahiniwa wengine 37,765 (3.41%) waliochagua kipotoshi
B, Kupika kwa kutumia mkaa, hawakujua kuwa chanzo cha nishati ya
mkaa ni kukata na kuchoma miti hivyo kuchangia uharibu wa misitu.
Watahiniwa walivutiwa na kipotoshi hiki kwa kuwa Watanzania wengi

hutumia mkaa na kuni kama chanzo kikuu cha nishati bila kujua
imesababisha uharibu wa misitu.

Aidha, watahiniwa 40,372 (3.64%) waliochagua kipotoshi C, Kutumia
mbolea za viwandani katika kilimo, hawakuelewa kuwa mbolea za
viwandani zina kemikali ambazo kwa kiasi kikubwa huharibu rutuba
ya udongo pale zinapotumika kwa muda mrefu. Watahiniwa 40,205
(3.63%) waliochagua kipotoshi D, Kutupa takataka shimoni,
hawakujua kuwa mvua zinaponyesha huozesha takataka
zinazokusanywa shimoni na kutengeneza gesi ya methane ambayo
huchangia katika ongezeko la gesi haribifu kwa mazingira, mfano
kuongezeka kwa joto duniani. Watahiniwva hawa walivutiwa na
kipotoshi hiki kwa sababu ya mazoea katika jamii zetu ya kuchimba
mashimo kwa ajili ya kutupa takataka kama njia ya kutunza
mazingira.

Swali la 10: Ipi sio changamoto zinazoikabili jamii katika utunzaji wa
mazingira?

Ujenzi holela

Gharama za juu za nishati mbadala

Matumizi ya nishati ya jua

Umaskini

Ubovu wa miundombinu

moom®>»

Swali hili lilitoka katika umabhiri wa Kuithamini Jamii na lilipima uelewa
wa watahiniwa kuhusu njia bora za kuzuia uharibifu wa mazingira na
kubaini matendo ambayo sio changamoto katika utunzaji wa
mazingira. Ufaulu katika swali hili ulikuwa wa wastani kwakuwa ni
watahiniwa 490,468 (44.27%) tu ndiyo waliweza kubaini jibu sahihi C,
Matumizi ya nishati ya jua. Watahiniwa hawa walikuwa na uelewa wa
kutosha kuwa matumizi ya nishati ya jua hayaharibu mazingira.
Walielewa kuwa nishati ya jua ni rafiki wa mazingira kwa kuwa
uzalishaji wake ni wa asili ambao hauna uhusiano na uharibifu wa
mazingira. Mifano mingine ya nishati rafiki wa mazingira ni nishati ya
gesi asilia, nishati inayotokana na maporomoko ya maji na joto la
asili. Chati Na. 10 inaonesha ufaulu wa watahiniwa katika swali hili.

Chati Na. 10: Ufaulu wa watahiniwa katika swali la 10

Kwa upande mwingine, watahiniwa 154,485 (13.95%) walichagua
kipotoshi A, Ujenzi holela, kwa vile hawakujua kuwa ujenzi holela
huhusisha ukataji wa miti/misitu na huzuia miundombinu
inayosafirisha uchafu hivyo ni chanzo cha uchafuzi wa mazingira.
Watahiniwa 105,055 (9.48%) waliochagua kipotoshi B, Gharama za
juu za nishati mbadala hawakuelewa kuwa gharama za juu za nishati
mbadala ni chanzo cha watu katika jamii kujiingiza katika vitendo vya
ukataji miti au kuchoma mkaa kama njia mbadala ya kupata nishati
ya kupikia na kuwa chanzo cha uharibifu wa mazingira.

Aidha, watahiniwa 227,454 (20.53%) waliochagua kipotoshi D,
Umaskini, hawakuwa na uelewa kuwa umasikini huchochea uharibifu
wa mazingira kwa kuwa masikini hukata miti kwa ajili ya kupikia,
kujengea, kupata nishati na fedha za matumizi. Watahiniwa 114,515
(10.34%) waliochagua kipotoshi E, Ubovu wa miundombinu,
walishindwa kuelewa kuwa miundombinu mibovu hupelekea
changamoto katika ukusanyaji na usafirishaji wa takataka. Hivyo ni
chanzo cha uchafuzi wa mazingira.

Swali la 11: Ni mbinu ipi inaweza kutumika kutoa elimu ya afya ya
uzazi kwa vijana kwa ufanisi zaidi?

A Sanaa za maonesho
B  Ngoma za jadi
C Nyimbo za kigeni
D Kupata unasihi
E  Kupata ushauri kutoka kwa wazee
Swali hili lilitoka katika umahiri wa Kuithamini Jamii na lilipima

ufahamu wa watahiniwa kubaini njia na mbinu sahihi za kuelimisha
jamii kuhusu afya ya uzazi kwa vijana. Ufaulu wa watahiniwa katika
swali hili ulikuwa hafifu kwa kuwa ni watahiniwa 305,969 (27.62%)
pekee ndio waliweza kuchagua jibu sahihi A, Sanaa za maonesho.
Watahiniwa hawa walikuwa na uelewa kuhusu mbinu zinazoweza
kutumika kutoa elimu ya afya ya uzazi kwa vijana kwa ufanisi.
Walijua kuwa Sanaa za maonyesho kama maigizo, mashairi na
nyimbo zinaweza kutumika kutoa elimu ya afya ya uzazi kwa vijana.
Njia nyingine zinazoweza kutumika kutoa ujumbe huu kwa vijana ni
kupitia  machapisho ya vipeperushi na majarida. Chati Na. 11
inaonesha ufaulu wa watahiniwa katika swali hili.

1.55%

Chati Na. 11: Ufaulu wa watahiniwa katika swali la 11

Kwa upande mwingine, watahiniwa 62,229 (5.62%) waliochagua
kipotoshi B, Ngoma za jadi, hawakujua kuwa dhumuni mojawapo la
ngoma za jadi ni kutukuza, kukuza na kutambulisha utamaduni wa
kabila husika. Mifano ya ngoma hizo za jadi ni sindimba, mbeta,
kiduo na mdundiko. Watahiniwa 55,603 (5.02%) waliovutiwa na
kipotoshi C, Nyimbo za kigeni hawakujua kuwa mara nyingi nyimbo
za kigeni hutukuza tamaduni za kigeni na hazihusiani na mafundisho
yanayohusu elimu ya afya ya uzazi. Hivyo sio njia sahihi ya kufikisha
ujumbe kuhusu elimu ya afya ya uzazi kwa vijana.

Watahiniwa 347,689 (31.39%) waliochagua kipotoshi D, Kupata
unasihi hawakuweza kubaini kuwa elimu ya unasihi ni mwongozo wa
namna ya kutatua tatizo la mtu au kikundi cha watu katika jamii.
Unasihi unaweza kutumika kutoa ushauri wa namna bora ya kuondoa
hisia mbaya za mihemko kwa vijana. Hivyo, kupata unasihi sio njia
sahihi ya kupata elimu ya afya ya uzazi.

Mwisho, watahiniwa 319,107 (28.81%) waliochagua kipotoshi E,
Kupata ushauri kutoka kwa wazee, hawakujua kuwa wazee
hutegemewa katika kutoa ushauri wa mambo mbalimbali katika
maisha, lakini sio maalumu kwa elimu ya afya ya uzazi kwa vijana.
kwa kuwa wazee hutazamwa kama washauri katika masuala
mbalimbali yanayotokea katika jamii, hivyo, waliamini hata suala la
elimu ya afya ya uzazi ni mojawapo ya majukumu yao.

Swali la 12: Yafuatayo ni matendo yanayohusu kulinda uhuru na
umoja wa kitaifa isipokuwa

kutii sheria za nchi.

kulinda mipaka ya nchi.

kuheshimu haki za binadamu.

kukemea vitendo viovu.

kuheshimu wazee.

moom>

Swali hili lilitoka katika umahiri wa Kuheshimu Jamii na lilipima uwezo
wa watahiniwa katika kubaini vitendo vinavyoashiria uhuru na umoja
wa kitaifa. Ufaulu katika swali hili ulikuwa wa wastani ambapo
watahiniwa 544,154 (49.12%) waliweza kuchagua jibu sahihi E,
kuheshimu wazee. Watahiniwa hao walitambua kuwa uhuru na
umoja haulindwi kwa kuheshimu wazee bali kwa kuhakikisha sheria
za nchi na haki za binadamu zinaheshimiwa na matendo maovu
18



yanakemewa. Walitambua kuwa kuheshimu wazee ni kitendo cha
heshima kwa wengine ambacho ni tofauti na matendo yanayolinda
uhuru na umoja wa kitaifa. Chati Na. 12 inaonesha ufaulu wa
watahiniwa katika swali hili.

Chati Na. 12: Ufaulu wa watahiniwa katika swali la 12

Watahiniwa 59,908 (5.41%) walichagua kipotoshi A, kutii sheria za
nchi B, 126,778 (11, 44%) kulinda mipaka ya nchi C, 72,348
(6.53%) kuheshimu haki za binadamu na D, 287,202 (25.93%)
kukemea vitendo viovu, hawakujua kuwa vipotoshi vyote hivyo
vinaonesha matendo yanayoimarisha na kulinda uhuru na umoja
wa kitaifa.

Matendo mengine yanayolinda uhuru na umoja wa kitaifa ni kama
kujenga uhusiano mwema na mataifa mengine na kuwa na
ushirikiano na mshikamano na wengine. Pia uhuru na umoja
hudumisha amani katika taifa na husaidia taifa kutekeleza mipango
yake kwa mafanikio.

Swali la 13: Kuna madhara gani kwa watoto kujihusisha na vitendo
hatarishi katika jamii?
A Kukosekana kwa usalama wa watu na mali
B Kukosekana kwa malezi mema
C Kuongezeka kwa vitendo vya uadilifu

D Kupungua kwa uzalendo
E Kuongezeka kwa utii wa sheria za nchi

Swali hili lilitoka katika umabhiri wa Kuithamini Jamii na lilipima uelewa
wa watahiniwa katika kubaini madhara ya watoto kujihusisha na
vitendo hatarishi katika jamii. Swali hili lilikuwa na ufaulu hafifu kwa
kuwa ni watahiniwva 428,788 (38.71%) pekee ndio waliweza
kuchagua jibu sahihi A, Kukosekana kwa usalama wa watu na mali.
Watahiniwa hao walikuwa na maarifa ya kutosha kuhusu madhara ya
watoto kujihusisha na vitendo hatarishi katika jamii. Pia walikuwa na
uwezo wa kuhawilisha maarifa kutoka kwa wanajamii waliowahi
kupata madhara kutokana na vitendo hatarishi. Madhara mengine ni
kupata mimba za utotoni na kuambukizwa magonjwa ya zinaa. Chati
Na. 13 inaonesha ufaulu wa watahiniwa katika swali hili.

Chati Na. 13: Ufaulu wa watahiniwa katika swali la 13

Kwa upande mwingine, watahiniwa 394,656 (35.63%) waliochagua
kipotoshi B, Kukosekana kwa malezi mema, hawakujua kuwa
kukosekana kwa malezi mema ni moja ya sababu za watoto
kujihusisha na vitendo hatarishi katika jamii. Hivyo, watahiniwa hao
walishindwa kutofautisha sababu za watoto kujihusisha na vitendo
hatarishi na madhara kwa watoto. Tabia nyingine hatarishi kwa

watoto ni kama; ngono za utotoni, utumiaji wa madawa ya kulevya
na kupokea zawadi kwa watu wasiofahamika.

Watahiniwa 106,094 (9.58%) waliochagua kipotoshi C, Kuongezeka
kwa vitendo vya uadilifu, hawakujua kuwa uadilifu ni hali ya kutenda
haki bila ya kupendelea upande wowote na kuwa huchochewa
maadili mema katika jamii. Aidha, watahiniwa hao walishindwa
kuelewa kwamba kuongezeka kwa uadilifu husaidia kupunguza
tabia hatarishi.

Aidha, watahiniwa 119,626 (10.80%) waliochagua kipotoshi D,
Kupungua kwa uzalendo hawakujua kuwa uzalendo ni hali ya
kuipenda nchi yako na kuipigania kwa kila njia. Hawakujua kuwa
uzalendo ni mojawapo ya tunu za taifa ambazo hujumuisha
upendo, umoja, amani, haki, utu na mshikamano. Hivyo kupungua
kwa uzalendo sio mojawapo ya madhara ya vitendo hatarishi kwa
watoto katika jamii.

Watahiniwa 41,296 (3.73%) waliochagua kipotoshi E, Kuongezeka
kwa utii wa sheria za nchi, hawakuelewa kuwa kuongezeka kwa utii
wa sheria kunaleta amani na mshikamano katika jamii. Japo
watahiniwa hawa walikuwa na uelewa wa masuala ya sheria, lakini
hawakuelewa kuhusu madhara ya watoto kujihusisha na vitendo
hatarishi. Walipaswa kujua kuwa jamii zisizofuata sheria
hujihusisha na vitendo hatarishi.

Swali la 14: Kuna madhara gani kwa mwanafunzi wa kike kupokea
zawadi kutoka kwa watu asiowafahamu?

Kupoteza bahati yake

Kuathirika kisaikolojia

Kupungua kwa uadilifu

Kutengwa na jamii

Kushambuliwa kingono

moOm@>

Swali hili lilitoka katika umabhiri wa Kuithamini Jamii na lilipima uwezo
wa watahiniwa katika kubaini madhara ya mwanafunzi wa kike
kupokea zawadi kutoka kwa watu asiowafahamu. Ufaulu wa
watahiniwa katika swali hili ulikuwa mzuri kwa kuwa watahiniwa

665,446 (60.07%) waliweza kuchagua jibu sahihi E, Kushambuliwa
kingono. Watahiniwa hawa walitambua kuwa wanafunzi wa kike
wanaweza kushambuliwa kingono iwapo watapokea zawadi kutoka
kwa watu wasiowafahamu. Madhara mengine ni kama vile; kupata
mimba za utotoni, vifo na ubakaji. Mbali na kupokea zawadi kutoka
kwa watu wasiowafahamu, vitendo vingine hatarishi kwa watoto ni
kuzurura nyakati za usiku, msichana kuvaa nguo fupi inayoacha wazi
sehemu kubwa ya mwili wake na kukaa na marafiki ambao ni wezi.
Chati Na. 14 inaonesha ufaulu wa watahiniwa katika swali hili.

Chati Na. 14: Ufaulu wa watahiniwa katika swali la 14

Vilevile, watahiniwa 43,805 (3.95%) waliochagua kipotoshi A,
Kupoteza bahati yake hawakuelewa kuwa kupoteza bahati
hakuhusiani na madhara ya kupokea zawadi. Watahiniwa hao
waliathiriwa na imani iliyojengeka katika jamii kuwa kupokea zawadi
ni bahati na kutopokea zawadi ni kupoteza bahati. Hivyo, walisahau
kuwa kupokea zawadi kwa mtu asiye mfahamu kunaweza
kusababisha kushambuliwa kingono, hususani kwa mtoto wa kike.
Watahiniwa 267,097 (24.11%) waliochagua kipotoshi B, Kuathirika
kisaikolojia, hawakuelewa kuwa saikolojia ni sayansi ya
kuchunguza tabia, mitazamo, imani walizo nazo watu na namna
inavyoathiri wayatendayo. Hutumika katika kubaini mahitaji halisi ya
mtoto, kiufahamu, kijamii kihisia na kimwili kulingana na umri wake.

Hivyo kuathirika kisaikolojia hakuna mahusiano na madhara ya
kupokea zawadi kwa mtu asiyemfahamu.

Vilevile, watahiniwa 76, 4836 (6.90%) waliochagua kipotoshi C,
Kupungua kwa uadilifu hawakujua kuwa uadilifu ni hali ya kutenda
haki bila ya kupendelea upande wowote. Kupungua kwa uadilifu sio
madhara yanayotokana na mwanafunzi wa kike kupokea zawadi
kutoka kwa watu asiowafahamu. Watahiniwva 38,862 (3.51%)
waliochagua kipotoshi D, Kutengwa na jamii, hawakuelewa kuwa
kitendo hicho hutokana na kutenda mambo mabaya katika jamii
kama vile wizi, ujambazi na mambo mengine yasiyokubalika na
jamii. Hivyo kutengwa na jamii sio mojawapo ya madhara ya
mwanafunzi wa kike kupokea =zawadi kutoka kwa watu
asiowafahamu.

Swali la 15: Kwanini watu wengi hupenda kutupa uchafu jalalani?
Wanaogopa kuonekana

Wanaogopa kuadhibiwa

Wanaepuka kuchafua mazingira

Wanaogopa kukiuka desturi zao

Wanaonesha uzalendo

moom®>»

Swali hili lilitoka katika umabhiri wa Kuithamini Jamii na lilipima uelewa
wa watahiniwa katika kubaini tabia na mienendo inayoleta uharibifu
wa mazingira na namna ya kuzuia uharibifu huo. Swali hili lilikuwa na
ufaulu mzuri kwa kuwa jumla ya watahiniva 979,194 (88.39%)
waliweza kuchagua jibu sahihi C, Wanaepuka kuchafua mazingira.
Watahiniwa hao walikuwa na uelewa wa kutosha wa njia za kuzuia
uchafuzi wa mazingira kutokana na ushiriki wao katika zoezi hilo
hasa wanapokuwa shuleni na nyumbani. Chati Na. 15 inaonesha
ufaulu wa watahiniwa katika swali hili.

Chati Na. 15: Ufaulu wa watahiniwa katika swali la 15

Watahiniwa 31,709 (2.86%) walichagua kipotoshi A, Wanaogopa
kuonekana na watahiniwa 31,012 (2.80%) waliochagua kipotoshi B
Wanaogopa kuadhibiwa walishindwa kuelewa kuwa kuonekana
unatupa uchafu jalalani ni jambo la sifa kwa kuwa linachangia katika
utunzaji wa mazingira. Hawakuelewa kuwa kitendo hicho siyo jambo
la kuliogopa kufanya na haliwezi kupelekea mtu kupata adhabu.
Watahiniwa 25,514 (2.30%) waliochagua kipotoshi D, Wanaogopa
kukiuka desturi zao, walishindwa kuelewa kuwa suala la kutupa taka
jalalani sio suala la mazoea bali ni la kimkakati katika kuzuia uharibifu
wa mazingira.

Mwisho, watahiniwa 33,012 (2.98%) waliochagua kipotoshi E,
Wanaonesha uzalendo, hawakuwa na uelewa wa kutosha juu ya
uzalendo ambao una maana ya mtu kuwa na mapenzi na nchi yake
na sio suala la kutupa uchafu jalalani.

Swali la 16: Liliani alipewa kazi ya kusafisha ubao, aliifanya kazi
hiyo vizuri sana na kwa wakati. Kitendo hicho
hujulikanaje?

A Nidhamu binafsi B  Ustahimilivu mkuu
C  Uadilifu binafsi D  Jukumu binafsi
E  Umakini mkubwa

Swali hili lilitoka katika umabhiri wa Kuwa Mwajibikaji na lilipima
uelewa wa watahiniwa kuhusu kuwa na nidhamu binafsi na kujituma
katika kazi bila usimamizi. Swali hili lilikuwa na ufaulu wa wastani
ambapo jumla ya watahiniwa 651,449 (58.81%) waliweza kuchagua
jibu sahihi A, Nidhamu binafsi. Watahiniwa hao walikuwa na uelewa
kuwa nidhamu binafsi ni kufanya mambo yanayofaa kwa kujipangia
mwenyewe. Matendo mengine yanayoonesha nidhamu binafsi ni
kama vile; kufanya kazi kwa wakati, kujituma katika kazi, kutumia
muda vizuri na kupangilia kazi. Chati Na. 16 inaonesha ufaulu wa
watahiniwa katika swali hili.

Chati Na. 16: Ufaulu wa watahiniwa katika swali la 16

Kwa upande mwingine, watahiniwa 74,946 (6.77%) waliochagua
kipotoshi B, Ustahimilivu mkuu, hawakuelewa kuwa ustahimilivu
unamaanisha kuhimili jambo au kuonesha uvumilivu katika mambo
mbalimbali na sio nidhamu binafsi. Watahiniwa 122,612 (11.07%)
waliochagua kipotoshi C, Uadilifu binafsi, walikosa uelewa kuwa
uadilifu ni hali ya kuishi kwa kufuata maadili ya jamii na inahusisha
matendo ya uaminifu, ukweli, uwazi na kutenda haki.

Aidha, watahiniwa 85,303 (7.70%) waliochagua kipotoshi D,

Jukumu binafsi hawakujua kuwa jukumu ni wajibu unaotakiwa

kutekelezwa. Mifano ya majukumu ambayo mwanafunzi awapo

shuleni anapaswea kutekeleza ni kama vile; kufagia darasa, kufuta
25



madirisha na kujisomea. Watahiniwa 161,999 (14.62%) walichagua
na kipotoshi E, Umakini mkubwa, hawakujua kuwa umakini
humaanisha utulivu wa fikra katika kutenda jambo.

Swali la 17: Kila siku za mwisho wa juma, Hamisi huwasaidia
wazazi wake kuhudumia kuku wao. Kitendo hicho
hujulikanaje?

Kuwapa haki wanafamilia

Kujali familia

Kujitolea katika familia

Kutimiza wajibu

Kuonesha upendo kwa familia

moOw>

Swali hili lilitoka katika umahiri mkuu wa Kuwa Mwajibikaji na lilipima
uelewa wa watahiniwa katika kubaini wajibu wao katika ngazi ya
familia. Ufaulu katika swali hili ulikuwa wa wastani kwa kuwa
watahiniwa 530,415 (47.88%) waliweza kuchagua jibu sahihi D,
Kutimiza wajibu. Watahiniwa hawa walielewa kuwa wajibu ni suala au
jambo linalomlazimu mtu kulitimiza na sio jambo la hiari kulifanya.
Hivyo, walitambua kuwa kitendo hicho ni kutimiza wajibu. Matendo
mengine ya kutimiza wajibu ni kama vile, kulea wadogo zako, kuosha
vyombo, kutunza mali za familia na kuwahudumia wazazi au ndugu
wanapopatwa na matatizo kama ugonjwa. Chati Na. 17 inaonesha
ufaulu wa watahiniwa katika swali hili.

hati Na. 17: Ufaulu wa watahiniwa katika swali la 17

Kwa upande mwingine watahiniwa 34,377 (3.10%) waliochagua
kipotoshi A, Kuwapa haki wanafamilia, walishindwa kutofautisha
kati ya haki na wajibu. Haki ni hali ya kuwa mstahiki wa jambo
mfano haki ya kuishi, haki ya kupata elimu na haki ya kupata
chakula. Watahiniwa 94,932 (8.57%) waliochagua kipotoshi B,
Kujali familia, walikosa uelewa kuwa kujali ni kuzingatia jambo
lenye manufaa. Hivyo, kujali familia kunatofautiana na kutimiza
wajibu.

Aidha, watahiniwa 238,096 (21.49%) waliochagua kipotoshi C,
Kujitolea katika familia hawakujua kuwa kujitolea ni kutenda jambo
kwa hiari bila kuhitaji malipo. Mfano wa matendo ya kujitolea ni
kama vile; kupanda miti au maua. Watahiniwa hao hawakuelewa
kuwa kitendo cha mtoto kusaidia kazi za nyumbani si tendo la
kujitolea bali ni kutimiza wajibu. Watahiniwa 197,693 (17.85%)
waliochagua kipotoshi E, Kuonesha upendo kwa familia hawakuwa
na uelewa kuhusu wajibu wa watoto wakiwa nyumbani. Pia
hawakujua kuwa upendo unahusiana na hali ya kupenda au kujali
jambo ambalo halihusiani na wajibu katika familia.

Swali la 18: Je, mwanafunzi anapaswa kufanya nini ili kuvuka
barabara pasipo kusababisha ajali?
A Kutafuta eneo lenye taa za kijani
B Kusimamisha magari kwa kupunga
mikono
C Kutumia eneo lenye alama ya pundamilia
D Kutafuta eneo lenye taa za barabarani
E Kutafuta eneo lenye matuta barabarani

Swali hili lilitoka katika umahiri wa Kuwa Mwajibikaji na lilipima
uelewa wa watahiniwa juu ya sheria na kanuni zinazopaswa
kuzingatiwa wakati wa kuvuka barabara ili kuepusha ajali. Ufaulu
katika swali hili ulikuwa mzuri kwa kuwa jumla ya watahiniwa 797,070
(71.95%) waliweza kuchagua jibu sahihi C, Kutumia eneo lenye
alama ya pundamilia. Watahiniwa hawa walikuwa na uelewa wa
kutosha kuhusu sheria zinazoongoza watumia barabara. Walielewa
kuwa eneo lenye alama za pundamilia katikati ya barabara hutumika
kama alama ya kivuko. Sehemu nyingine zinazotumika kama vivuko
barabarani ni madaraja ya juu, kwenye alama za taa na kivuko cha
askari wa usalama barabarani. Chati Na. 18 inaonesha ufaulu wa
watahiniwa katika swali hili.

Chati Na. 18: Ufaulu wa watahiniwa katika swali la 18

Kwa upande mwingine, watahiniwa 77,310(7.0%) waliochagua
kipotoshi A, Kutafuta eneo lenye taa za kijani hawakujua kuwa taa
za kijani barabarani zinaashiria kuwa mtu anaweza kwenda mbele
au anaweza kupinda kulia au kushoto kama njia haina vikwazo.
Walishindwa kutambua kuwa wakati taa za kijani zinawaka ni
ishara ya sehemu kutokuwa salama kuvuka.

Watahiniwa 87,519 (7.90%) waliochagua kipotoshi B, Kusimamisha
magari kwa kupunga mikono, hawakuwa na uelewa kuwa kupunga
mkono sio njia salama ya kuvuka barabara na haiko kwenye aina
za njia zinazoweza kutumika kuvuka barabara. Kuna mazoea
yaliyopo katika baadhi ya jamii ya kusimamisha magari kwa
kupunga mikono wakiamini kuwa hiyo ni kanuni ya usalama
barabarani na kusahau kuwa kitendo hiki kinaweza kusababisha
ajali.

Watahiniwa, 89,051 (8.04%) waliochagua kipotoshi D, Kutafuta
eneo lenye taa za barabarani, hawakuwa na uelewa kwamba zipo
taa za aina nyingi na zenye ishara tofauti, mfano rangi nyekundu ni
ishara kwamba ni lazima usimame, kijani unaweza kwenda moja
kwa moja mbele kushoto au kulia, njano lazima usimame isipokuwa
kama umekaribia mstari wa kusimama ambapo huwezi kusimama
kwa ajili ya usalama wa mtu husika. Taa hizi zinatumika kuongoza
magari.

Aidha, Watahiniwa 46,070 (4.16%) waliochagua kipotoshi E,
Kutafuta eneo lenye matuta barabarani. Hawakujua kuwa eneo hili
hutumika kupunguza mwendo kasi wa vyombo vya moto kama vile
magari na pikipiki ili kuepusha ajali barabarani. Hivyo watahiniwa
walishindwa kuelewa kuwa matuta hayatumiki kusimamisha magari
ili watu wavuke barabara.

Swali la 19: Neema ni mwanafunzi anayefika shuleni kwa wakati
kila siku. Kitendo hiki kinamaanisha nini?
A Woga wa adhabu B Kupenda kusoma
C Kupenda kusifiwa D  Kutii sheria za shule
E Kuogopa walimu

Swali hili lilitoka katika umahiri wa Kuwa Mwajibikaji na lilipima
uelewa wa watahiniwa katika kubaini umuhimu wa sheria na kanuni

za shule. Swali hili lilikuwa na ufaulu mzuri kwa kuwa watahiniwa
942,728 (85.10%) walichagua jibu sahihi D, Kutii sheria za shule.
Watahiniwa hawa walijua kuwa sheria ni utaratibu wa kufuatwa katika
kutekeleza jambo. Walijua kuwa kutii sheria ni kufuata kanuni na
utaratibu uliowekwa kwenye maeneo mbalimbali ikiwemo shule.
Badhi ya sheria nyingine za shule ni kama; kuhudhuria masomo,
kuvaa sare za shule, kuheshimu viongozi na kutopigana shuleni.
Chati Na. 19 inaonesha ufaulu wa watahiniwa katika swali hili.

Chati Na. 19: Ufaulu wa watahiniwa katika swali la 19

Kwa upande mwingine, watahiniwa 29,363 (2.65%) waliochagua
kipotoshi A, Woga wa adhabu hawakujua kuwa woga ni kuogopa
jambo fulani sio kigezo cha utiifu wa sheria na kanuni za shule.
Watahiniwa hawa walivutiwa na kipotoshi hiki kutokana na tabia za
utoaji wa adhabu unaofanyika kwa wanafunzi na wanaochelewa
kufika shule. Watahiniwa 77,194 (6.97%) waliochagua kipotoshi B,
Kupenda kusoma, hawakuwa na uelewa kuhusu sheria za shule.
Kitendo cha kupenda kusoma hakina uhusiano wa moja kwa moja na
kitendo cha kuwahi kufika shuleni kila siku kwa wakati.

Watahiniwa 26,301(2.37%) waliochagua kipotoshi C, Kupenda
kusifiwa, hawakuwa na uelewa kuwa kusifiwa ni tabia binafsi ambayo
haimaanishi utii wa sheria na kanuni za shule. Watahiniwa 23,616
(2.13%) waliochagua kipotoshi E, Kuogopa walimu, hawakuelewa

kuwa hofu haimaanishi ishara thabiti ya utiifu wa sheria na kanuni za
shule. Japokuwa kuna badhi ya walimu huwajengea vitisho
wanafunzi kuwatia hofu inayopelekea kutenda mambo kwa nidhamu
ya woga.

Swali la 20: Ni tendo lipi halijengi uhusiano mzuri katika jamii?

Kujijali na kukosa uadilifu
Kujitolea katika shughuli za maendeleo

A Kuwa mkweli na muwazi

B Kujali na kuhifadhi rasilimali

C Kushirikiana katika shughuli za
maendeleo

D

E

Swali hili lilitoka katika umabhiri wa Kuithamini Jamii na lilipima uelewa
wa watahiniwa katika kuchanganua vitendo vinavyojenga uhusiano
mzuri katika jamii. Ufaulu katika swali hili ulikuwa mzuri kwa kuwa
watahiniwa 939,881 (84.84%) waliweza kuchagua jibu sahihi D,
Kujijali na kukosa uadilifu. Watahiniwa hao walikuwa na uelewa wa
kutosha kuhusu dhana nzima ya kuwa na mahusiano mazuri katika
jamii. Hivyo, waliweza kutambua kuwa kitendo cha mtu kujijali na
kukosa uadilifu ni jambo lisilojenga uhusiano mzuri katika jamii.
Walitambua kuwa kujijali ni kuonesha ubinafsi na kukosa uadilifu ni
hali ya kutotenda haki na kuonesha upendeleo. Hivyo, tabia hizo
haziwezi kujenga mahusiano mazuri katika jamiii. Chati Na. 20
inaonesha ufaulu wa watahiniwa katika swali hili.

Chati Na. 20: Ufaulu wa watahiniwa katika swali la 20

Kwa upande mwingine, watahiniwa 49,236 (4.44%) walichagua
kipotoshi A, Kuwa mkweli na muwazi; B, 41,980 (3.79%) Kujali na
kuhifadhi raslimali; C, 37,864 (3.42%) Kushirikiana katika shughuli za
maendeleo na E, 29,616 (2.67%) Kujikitolea katika shughuli za
maendeleo, hawakuwa na uelewa sahihi kuhusu matendo
yasiyojenga uhusiano mzuri katika jamii. Matendo yote waliochagua
ni matendo yanayoleta uhusiano mzuri katika jamii. Matendo
mengine yanayoleta uhusiano mzuri katika jamii ni kama vile;
kuwasiliana na wenzako kwa kutumia lugha inayofaa, kuwaelekeza
kwa upendo watu wengine na kuwaomba msamaha watu wengine
pale unapowakosea.

Swali la 21: Majuto alikamatwa na polisi baada ya kuiba dawa
kujiepusha na kitendo hicho siku za usoni?

Kuonesha uzalendo kwa nchi yake

Kutii sheria za nchi wakati wote

Kuwaomba msamaha wananchi

Kuishi kwa kuogopa wananchi

Kuwajali wagonjwa

mooO o>

Swali hili lilitoka katika umahiri wa Kuwa Mwajibikaji na lilipima
uelewa wa watahiniwa kuhusu umuhimu wa kufuata sheria na kanuni
za nchi. Swali hili lilikuwa na ufaulu wa wastani ambapo watahiniwa
474,174 (42.80%) waliweza kuchagua jibu sahihi B, Kutii sheria za
nchi wakati wote. Watahiniwva hao walielewa kuwa sheria ndizo
zinazoongoza taratibu za uamuzi na utendaji wa jambo. Pia
walielewa kuwa sheria ni mamlaka au amri zilizowekwa ili kulinda
jambo/suala bila kujali kupenda au kutopenda kwa watu. Walielewa
kuwa sheria zimewekwa ili kuhakikisha kuwa jamii zinaishi kwa
amani, upendo, furaha na maelewano. Chati Na. 21 inaonesha
ufaulu wa watahiniwa katika swali hili.

Chati Na. 21: Ufaulu wa watahiniwa katika swali la 21

Kwa upande mwingine, watahiniwa, 153,888 (13.89%) waliochagua
kipotoshi A, Kuonesha uzalendo kwa nchi yake, hawakuwa na
uelewa kuwa uzalendo ni hali ya kuipenda nchi yako kutoka moyoni
na kuitangaza katika matendo. Uzalendo unakwenda sambamba na
kutii sheria za nchi na sio suala la wizi.

Watahiniwa 339,702 (30.66%) waliochagua kipotoshi C, Kuwaomba
msamaha wananchi, hawakuelewa kuwa kutofahamu sheria
hakuthibitishi kosa lililotendeka. Kuna mazoea yaliyojengeka katika
jamii  kuwa mtu anapokosea anapaswa kuomba msamaha.

Watahiniwa 41,605 (3.76%) waliochagua kipotoshi D, Kuishi kwa
kuogopa wananchi, hawakuwa na uelewa kuhusu njia zinazotumika
kulinda raslimali za taifa. Hofu haihalalishi uvunjaji wa sheria zilizopo
katika jamii.

Mwisho, watahiniwa 85,795 (7.74%) waliochagua kipotoshi E,
Kuwajali wagonjwa, hawakuelewa kuwa kuiba dawa sio kujali
wagonjwa bali ni kuwaumiza na kupelekea vifo. Kujali kunaonesha
upendo kwa watu wengine na kuiba dawa ni kukiuka sheria zilizopo
katika jamii.

Swali la 22: Kuna umuhimu gani kwa wazazi kuwashirikisha watoto
katika kufanya kazi mbalimbali za nyumbani bila
kubagua jinsi zao?

A Kurahisisha kazi za nyumbani na kukuza
uwajibikaji wa watoto

B Kumpatia mtoto stadi za hamna ya kuwaheshimu
wazee

C Kuwapa wazazi muda wa kutosha kufanya
mambo mengine

D Kuwasaidia watoto kupata uzoefu kuhusu fursa
za ajira

E Kuwapatia watoto heshima katika jamii

Swali hili lilitoka katika umahiri wa Kuwa Mwajibikaji na lilipima
uelewa wa watahiniwa katika kubaini umuhimu wa wazazi
kuwashirikisha watoto katika kufanya kazi mbalimbali za nyumbani
bila kubagua jinsi zao. Ufaulu katika swali hili ulikuwa wa wastani
ambapo watahiniwa 64,7989 (58.49%) waliweza kuchagua jibu sahihi
A, Kurahisisha kazi za nyumbani na kukuza uwajibikaji wa watoto.
Watahiniwa hao walikuwa na uelewa kuhusu umuhimu wa
wazazi/walezi kuwashirikisha watoto wao katika shughuli mbalimbali
za nyumbani kama vile; kuosha vyombo, kulisha mifugo na
kumwagilia bustani. Walijua kuwa ushirikishwaji hujenga nidhamu ya
kazi, hujenga morali ya kazi na hujenga jamii yenye kuheshimu kazi
kama msingi wa kufanikisha maendeleo. Chati Na. 22 inaonesha
ufaulu wa watahiniwa katika swali hili.

Chati Na. 22: Ufaulu wa watahiniwa katika swali la 22

Kwa upande mwingine, watahiniwa 83,531 (7.54%) waliochagua
kipotoshi B, Kumpatia mtoto stadi za namna ya kuwaheshimu wazee,
hawakuwa na uelewa kuhusu umuhimu wa wazazi kuwashirikisha
watoto katika kufanya kazi mbalimbali za nyumbani bila kubagua jinsi
zao. Stadi za namna ya kuwaheshimu wazee zinakuzwa kwa watoto
kupatia malezi bora katika familia.

Watahiniwa 73,184 (6.61%) waliochagua kipotoshi C, Kuwapa
wazazi muda wa kutosha kufanya mambo mengine waliathiriwa na
tabia ya baadhi ya wazazi kuwapa kazi watoto ili wao waweze
kufanya shughuli zingine, kwamfano; mtoto anaweza kuwa anapika
chakula na mama anamsuka nywele mwenzake.

Watahiniwa 136,885 (12.36%) waliochagua kipotoshi D, Kuwasaidia
watoto kupata uzoefu kuhusu fursa za ajira, hawakujua kuwa
ushirikiano katika kazi mbalimbali huleta maendeleo. Kazi hufanya
watoto kujiamini na kuaminiwa na kulelewa katika mazingira ya
kupenda kazi. Pia hawakujua kuwa sheria za utumishi haziruhusu
watoto chini ya miaka 18 kuajiriwa na kitendo cha kushirikishwa
katika kazi za nyumbani huongeza ufanisi kwa kuwa kila mmoja
anashiriki katika majukumu ya kifamilia.

Mwisho, watahiniwa 153,534 (13.86%) waliochagua kipotoshi E,
Kuwapatia watoto heshima katika jamii, hawakujua kuwa heshima ya

watoto katika jamii inapatikana kutokana na kuwajibika pamoja na
kutenda matendo mema kama vile; kuwa na tabia ya uaminifu, uwazi
na ukweli.

Swalila 23: Ni ushauri gani unaweza kutolewa kwa mwanafunzi
anayetaka kuboresha ufaulu wake wa kitaaluma?

Kujibu maswali ya mwalimu kwa ufasaha

Kuuliza juu ya vitu na matukio kila mara

Kusoma kwa kina mitihani iliyopita

Kuuliza maswali kwa masomo anayoyapenda

Kuunda kikundi cha kudadisi masomo

mbalimbali

mooOw>»

Swali hili lilitoka katika umahiri wa Kuwa Mstahimilivu na lilipima
uelewa wa watahiniwa juu ya kujifunza kwa kuchanganua mambo
kiyakinifu. Swali hili lilikuwa na ufaulu hafifu kwa kuwa ni watahiniwa
79,125 (7.14%) pekee ndio waliweza kuchagua jibu sahihi B, Kuuliza
juu ya vitu na matukio kila mara. Watahiniwa hao walikuwa na
uelewa kuwa tabia ya kuhoji na kuuliza mambo, hutoa nafasi ya
kuelewa zaidi na kuimarisha kile mwanafunzi anachokitenda. Pia,
kuuliza juu ya vitu na matukio kila mara hujenga stadi ya kujitambua
na kuimarisha ufaulu katika masomo. Chati Na. 23 inaonesha ufaulu
wa watahiniwa katika swali hili.

Chati Na. 23: Ufaulu wa watahiniwa katika swali la 23
36



Kwa upande mwingine, watahiniwa 141,593 (12.78%) waliochagua
kipotoshi A, Kujibu maswali ya mwalimu kwa ufasaha, hawakuelewa
kuwa kujibu maswali pekee hakuongezi uelewa wala hakutoi nafasi
ya kuwa na uwezo wa kuchanganua mambo kiyakinifu na hakujengi
uwezo wa kujua mambo kwa kina. Walivutiwa na jibu hili kutokana na
tabia ya walimu kuuliza maswali na kuwafanya wale waliojibu kwa
ufasaha kuonekana kuwa na uelewa mkubwa kitaaluma. Watahiniwa
219,467 (19.81%) waliochagua kipotoshi C, Kusoma kwa kina
mitihani iliyopita, hawakuelewa kuwa kitendo hiki hakijengi tabia ya
kuhoji ambayo ni njia muhimu ya kujifunza. Tabia ya kutohoiji
haiongezi maarifa, haikuzi ubunifu na moyo wa uwajibikaji.
Walivutiwa kutokana na tabia iliyozoeleka kuwa kusoma kwa kina
mitihani iliyopita kunaboresha ufaulu.

Aidha, watahiniwa 53,849 (4.86%) waliochagua kipotoshi D, Kuuliza
maswali kwa masomo anayoyapenda hawakufahamu kuwa njia hii
inawanyima fursa wanafunzi ya kufaulu kwenye baadhi ya masomo
na kuongeza wigo wa maarifa na ujuzi. Walivutiwa na njia hii kwa
kuwa baadhi ya wanafunzi wamezoea Kkutilia mkazo masomo
machache tu wanayoyapenda. Watahiniwa 599,002 (54.07%)
waliochagua kipotoshi E, Kuunda kikundi cha kudadisi masomo
mbalimbali walikosa maarifa kuhusu mbinu za kuboresha ufaulu wa
wanafunzi hii ni kwa kuwa kikundi cha kudadisi hakijengi uwezo wa
mwanafunzi mmoja mmoja. Kuhoji mambo na matukio kunabhitaji
utayari wa mwanafunzi mmoja mmoja kuwa na tabia ya kujifunza kwa
kuchanganua mambo kiyakinifu na si kikundi cha kudadisi. Pia
walishindwa kutofautisha kati ya kujadili na kudadisi.

Swali la 24: Unawezaje kuwashawishi wengine kukubaliana na
jambo unalolitaka?

Kujadiliana nao kwa sauti ya upole

Kujenga hoja zenye kushawishi

Kusoma vitabu vingi darasani

Kusikiliza mijadala kwenye redio

Kuongea kwa kujiamini mbele ya watu

moOwX>

Swali hili lilitoka katika umahiri wa Kuwa Mstahimilivu na lilipima
uelewa wa watahiniwa katika kujenga hoja sahihi zinazothibitisha
ukweli wa jambo. Swali hili lilikuwa na ufaulu wa wastani ambapo

watahiniwa 537,492 (48.52%) waliweza kuchagua jibu sahihi B,
Kujenga hoja zenye kushawishi. Watahiniwva hao walielewa kuwa
kukubalika kwa hoja kunategemea ubora na mantiki yake kwa
kuthibitisha usahihi wa majibu yako. Kujenga hoja zenye ushawishi
kunaweza kuambatana na kutoa mifano halisi na inayopatikana
katika mazingira halisi. Chati Na. 24 inaonesha ufaulu wa watahiniwa
katika swali hili.

Chati Na. 24: Ufaulu wa watahiniwa katika swali la 24

Watahiniwa 289,799 (26.16%) waliochagua kipotoshi A, Kujadiliana
nao kwa sauti ya upole, hawakujua kuwa hoja haijengwi kwa sauti ya
pole bali kwa kutoa sababu sahihi na zenye ushawishi. Walivutiwa na
kipotoshi hiki kutokana na kuamini kuwa kuzungumza na mtu kwa
sauti ya upole kunaeleweka zaidi kuliko kupaza sauti. Watahiniwa
52,310 (4.72%) waliochagua kipotoshi C, Kusoma vitabu vingi
darasani walihusianisha na dhana ya kusoma vitabu vingi
kunamfanya mtu kupata maarifa ya kushawishi wengine wakubaliane
naye kwa kujenga hoja hata kama hayupo sahihi. Hawakujua kuwa,
mwanafunzi anayesoma vitabu vingi bado anatakiwa kuwa na uwezo
wa kujenga hoja zenye ushawishi kwa wenzake.

Aidha, watahiniwa 37,011 (3.34%) waliochagua kipotoshi D,
Kusikiliza mijadala kwenye redio, hawakujua kuwa mijadala ni
mazungumzo juu ya mambo maalum yanayohusisha hoja kuhusu
jambo hilo. Kusikiliza mijadala kwenye redio husaidia kupanua

maarifa lakini si kujenga uwezo wa kuwashawishi wengine
kukubaliana na jambo unalolitaka. Watahiniwa 178,195 (16.09%)
waliochagua kipotoshi E, Kuongea kwa kujiamini mbele ya watu,
hawakuelewa kuwa ushawishi hautokani na kuongea kwa kujiamini
mbele za watu, bali kwa kujenga hoja zenye kumfanya mtu akubali
kufuata fikra au maelezo yako.

Swali la 25: Njia ipi inaweza kutumika katika kutathmini maendeleo
ya kitaaluma ya mwanafunzi?
A Kufanya ufuatiliaji wa ufaulu na ushirikiano na
wenzake
Kumpa mwanafunzi majaribio mengi
Kufuatilia ushirikiano wake na marafiki zake
Kulingansha maendeleo yake kitaaluma na
marafiki zake
E Kufuatilia kazi za nje ya darasa nha makundi yake

o0Ow

Swali hili lilitoka katika umahiri wa Kuwa Mstahimilivu na lilipima
uwezo wa watahiniwa katika kutathmini utendaji wa wanafunzi baada
ya kujifunza ili kupima uwezo wao na matokeo yao. Swali hili lilikuwa
na ufaulu wa wastani kwa kuwa watahiniwa 548,539 (49.52%)
waliweza kuchagua jibu sahihi A, Kufanya ufuatiliaji wa ufaulu na
ushirikiano na wenzake. Watahiniwa hao walikuwa na uelewa kuwa
tathmini hufanyika pia kwa kuangalia matokeo ya utendaji wa
mwanafunzi shuleni, kuangalia kadi ya maendeleo na mwenendo ili
kubaini tabia yake na anavyoshirikiana na wenzake. Waliweza kujibu
kwa usahihi kwa kuwa wao pia hufanyiwa tathmini na walimu wao
wanapokuwa shuleni. Hivyo, walitumia uzoefu huo kujibu swali hili
kwa usahihi. Chati Na. 25 inaonesha ufaulu wa watahiniwa katika
swali hili.

Chati Na. 25: Ufaulu wa watahiniwa katika swali la 25

Kwa upande mwingine, watahiniwa 253,619 (22.89%) waliochagua
kipotoshi B, Kumpa mwanafunzi mazoezi mengi hawakuwa na
uelewa na maarifa ya kutosha kuhusu njia inayotumika katika
kutathimini maendeleo ya kitaaluma ya mwanafunzi. Majaribio ni
zana ya kufanyia tathmini na sio njia ya kufanyia upimaji. Watahiniwa
90,895 (8.21%) waliochagua kipotoshi C, Kufuatilia ushirikiano wake
na marafiki zake, hawakuelewa kuwa hiyo si mojawapo ya njia za
kufanya tathmini ya maendeleo ya kitaaluma ya mwanafunzi.
Hawakuelewa kuwa tathmini hufanyika pale mwanafunzi anapopewa
kazi ya kufanya mara baada ya kujifunza.

Vilevile, watahiniwa 112,271 (10.13%) waliochagua kipotoshi D,
Kulinganisha maendeleo vyake kitaaluma na marafiki zake,
hawakuelewa kuwa tathmini huhusisha uwezo wa mwanafunzi
mmoja mmoja na kupima uelewa wake mara baada ya kujifunza na
sio kumlinganisha na wenzake.

Aidha, watahiniwva 88,461 (7.99%) waliochagua Kkipotoshi E,
Kufuatilia kazi za nje ya darasa na makundi yake, hawakuelewa
kuwa lengo la swali ni kutaka kubaini njia inayotumika kufanya
tathmini ya maendeleo ya kitaaluma kwa mwanafunzi, ambayo mara

nyingi hufanyika darasani mwanafunzi anapopewa kazi ya kufanya
mara baada ya kujifunza umabhiri fulani.

Swali la 26: Ni kwa namna gani mafundisho ya kidini husaidia

kutawala hisia mbaya na mihemko kwa vijana?

A Husisitiza amani, upendo na kusameheana

B Hujenga mtazamo chanya Kkatika kutatua
changamoto

C Husisitiza kufanya mazoezi ya mwili na akili

D Husisitiza kushiriki katika kutatua matatizo ya
wengine

E Husaidia kutafuta taarifa juu ya matatizo ya jamii

Swali hili lilitoka katika umahiri wa Kuwa Mstahimilivu na lilipima
uelewa wa watahiniwa katika kubaini njia mbadala za kutatua
changamoto katika maisha; hasa jinsi mafundisho ya kidini
yanavyosaidia kutawala hisia mbaya na mihemko kwa vijana. Ufaulu
katika swali hili ulikuwa wa wastani, kwa kuwa watahiniwa 629,727
(56.85%) waliweza kuchagua jibu sahihi A, Husisitiza amani, upendo
na kusameheana. Watahiniwa hao walielewa kuwa dini ni imani
inayohusiana na mambo ya kiroho baina ya binadamu na mwenyezi
Mungu, na kuwa ni njia mojawapo inayoweza kutumika na
kukabiliana na hisia na mihemko isiyofaa kwa vijana. Waliweza
kubaini jibu sahihi kwa kuwa wanafunzi huhudhuria vipindi vya dini
katika dini zao na kupata mafundisho juu ya upendo, kusameheana,
umoja na ushirikiano. Chati Na. 26 inaonesha ufaulu wa watahiniwa
katika swali hili.

41



100 -
90
80

70
60 - 96.85

50

30 - 22.33
20 -
10 8.34 6.69 462

) 117
- | I N em
A* B C D E Mengine

Asilimia ya Watahiniwa

Chaguo

Chati Na. 26: Ufaulu wa watahiniwa katika swali la 26

Hata hivyo, watahiniwa 247,422 (22.33%) waliochagua kipotoshi B,
Hujenga mtazamo chanya katika kutatua changamoto, hawakuelewa
kuwa hiyo ni mojawapo ya faida ya kutawala hisia mbaya na
mihemko. Hawakuelewa kuwa mihemko ni hali ya mtu kuwa na hisia
kali kama vile hasira, ashiki au woga. Watahiniwa hao walikuwa na
uelewa na maarifa kuhusu dhana ya mtazamo chanya na si
mafundisho ya dini, kwa kuwa mafundisho ya dini husisitiza upendo
na amani katika jamii.

Watahiniwa 92,361 (8.34%) waliochagua kipotoshi C, Husisitiza
kufanya mazoezi ya mwili na akili, hawakuelewa kuwa lengo la
mafundisho ya dini ni kuleta amani duniani, upendo na mshikamano.
Hawakuelewa kuwa hakuna uhusiano wa moja kwa moja kati ya
mafundisho ya Kkidini na kufanya mazoezi ya mwili na akili.
Watahiniwa 74,145 (6.69%) waliochagua kipotoshi D, Husisitiza
kushiriki katika kutatua matatizo ya wengine, hawakuelewa kuwa sio
lengo kuu la mafundisho ya dini kutatua matatizo ya watu wengine
bali ni silaha ya kutawala hisia mbaya na mihemko kwa vijana. Aidha,
watahiniwa 51,233 (4.62%) waliochagua kipotoshi E, Husaidia
kutafuta taarifa juu ya matatizo ya jamii, hawakuelewa kuwa
mafundisho ya dini yanahusiana na mambo ya kiroho baina ya
wanadamu na mwenyezi Mungu, na si kutafuta taarifa juu ya
matatizo ya jamii.

Swali la 27: Kuweka malengo katika maisha huchochea mafanikio.
Ni yupi kati ya wafuatao ungependa kujifunza kwake ili
kufanikisha malengo ambayo umejiwekea?

Anayewajibika kwa viongozi

Anayeamini katika Mungu

Anayeiga watu wengine

Anayependa kuwasaidia wengine

Anayependa kutoa maelekezo

mooO®>

Swali hili lilitoka katika umahiri wa Kuwa Mvumilivu na lilipima uwezo
wa watahiniwa katika kutathmini utekelezaji wa malengo katika
kiwango kilichotarajiwa. Swali hili lilikuwa na ufaulu wa wastani kwa
kuwa watahiniwa 488,911 (44.13%) waliweza kuchagua jibu sahihi D,
Anayependa kuwasaidia wengine. Watahiniwa walikuwa na ufahamu
kuwa ili kufanikisha malengo uliyojiwekea ni lazima kutumia ujuzi
sahihi au kuomba ushauri wa kukabiliana na changamoto
zinazojitokeza wakati wa kupanga njia bora za kufikia matarajio
uliyojiwekea; na walijua kuwa ushauri unaombwa kwa mtu
anayependa kuwasaidia watu wengine. Chati Na. 27 inaonesha
ufaulu wa watahiniwa katika swali hili.

Chati Na. 27: Ufaulu wa watahiniwa katika swali la 27

Watahiniwa 80,024 (7.42%) waliochagua kipotoshi A, Anayewajibika
kwa viongozi, hawakuelewa kuwa mtu anayewajibika kwa viongozi
hawezi kusaidia kufikia malengo yanayotarajiwa. Kuwajibika kwa

viongozi sio mojawapo ya misingi au mikakati ya kufikia malengo.
Watahiniwa 324,327 (29.28%) waliovutiwa na kipotoshi B, Anaye
amini katika Mungu, hawakuelewa kuwa mtu huyu ana msaada
katika kujenga imani katika jambo fulani, na sio kukufanya au
kukujengea mikakati ya kufanikisha malengo uliyojiwekea.

Watahinwa 82,250 (7.42%) waliochagua kipotoshi C, Anayeiga watu
wengine hawakujua kuwa kuiga ni kutenda jambo kama wafanyavyo
wengine; hivyo sio njia mojawapo ya kufikia malengo. Anayeiga hana
ujuzi unaoweza kumsaidia mtu kufikia malengo aliyojiwekea.
Watahiniwa 118,093 (10.66%) walivutiwva na kipotoshi E,
Anayependa kutoa maelekezo hawakuelewa kuwa kutoa maelekezo
pekee hakuwezi kutoa msaada unaotakiwa katika kufikia malengo.
Maelekezo ni maneno yanayofahamisha kitu au jambo fulani na
ushauri ni kutoa maoni, rai au nasaha. Hivyo, maelekezo pekee
hayawezi kumfanya mtu kufanikisha malengo yake.

Swali la 28: Ni hatua zipi zinatakiwa kutumika ili kuzuia uharibifu wa

A Kuwatambua, kuwafikia na kuwaelimisha

B Kuwaelimisha, kuwafikia na kuwatambua

C Kuwafikia, kuwafuata na kuwaelimisha
D

E Kuwatambua, kuwafuata na kuwafikia wanakijiji

Swali hili lilitoka katika umahiri wa Kuwa Mwajibikaji na lilipima
uelewa wa watahiniwa katika kubaini matendo ya kulinda na kutunza
rasilimali zilizopo katika mazingira. Ufaulu katika swali hili ulikuwa wa
wastani kwa kuwa watahiniwa 515,502 (46.53%) waliweza kuchagua

Walielewa kuwa hatua sahihi za kuhifadhi rasilimali ni kuwatambua
waharibifu wa rasilimali hizo na kisha kuwaelimisha namna bora ya
kuhifadhi rasilimali hizo ikiwa ni pamoja na faida za kutunza uoto wa
asili. Chati Na. 28 inaonesha ufaulu wa watahiniwa katika swali hili.

Chati Na. 28: Ufaulu wa watahiniwa katika swali la 28

Watahiniwa 177,222 (16.00%) waliochagua kipotoshi B,

kwa sababu walianza na kutoa elimu badala ya kuwatambua
walioharibu uoto wa asili. Watahiniwa 131,687 (11.89%) waliochagua
kipotoshi C, Kuwafikia, kuwafuata na kuwaelimisha wanakijiji,
walikosa uelewa wa hatua za kufuata ili kuzuia uharibifu wa uoto wa
asili katika jamii. Hawakupaswa kuanza kuwafikia kabla ya kuwa

tambua, hivyo walishindwa kufuata hatua za kutatua matatizo ya

hatua za kufuata katika kutambua changamoto za uharibifu wa
mazingira. Hatua sahihi ilikuwa ni kuwatambua badala ya kuwafuata.
Aidha, watahiniwva 66,844 (6.03) waliochagua kipotoshi E,
Kuwatambua kuwafuata na kuwafikia wanakijiji, hawakuwa na
uelewa kuhusu hatua za kufuata katika kuzuia uharibifu wa uoto wa
asili kwani walishindwa kutambua kuwa hatua ya mwisho ni kutoa

elimu juu ya utunzaji wa uoto wa asili.

Swali la 29: Kauli ipi inafafanua tabia ya uwazi?
A Uhuru wa kueleza mawazo yanayokubalika bila
kuvunja sheria
B Uhuru wa kuwajibika na kujifunza matendo mema
katika jamii

C Uhuru wa kujieleza na kutoa mawazo yenye
changamoto

D Uhuru wa kutembea sehemu yoyote bila kuvunja
sheria

E Uwajibikaji katika kutekeleza majukumu bila
kuvunja sheria

Swali hili lilitoka katika umahiri wa Kuwa Mwadilifu na lilipima uelewa
wa watahiniwa katika kubaini matendo yasiyotiliwa shaka ambayo ni
nguzo ya uadilifu katika jamii. Ufaulu katika swali hili ulikuwa hafifu
kwa kuwa ni watahiniwa 428,978 (38.7%) pekee ndio walioweza
kuchagua jibu sahihi A, Uhuru wa kueleza mawazo yanayokubalika
bila kuvunja sheria. Watahiniwa hao walielewa kuwa uwazi ni hali au
tabia ya kuzungumza kwa uhuru bila kuficha kitu. Ni hali ya kutenda
matendo yanayokubalika na jamii bila kificho Chati Na. 29 inaonesha
ufaulu wa watahiniwa katika swali hili.

Chati Na. 29: Ufaulu wa watahiniwa katika swali la 29

Kwa upande mwingine, watahiniwa 192,496 (17.4%) waliochagua
kipotoshi B, Uhuru wa kuwajibika na kujifunza matendo mema katika
jamii,  hawakujua  kuwa  kuwajibika  kunahusisha  jambo
linalomlazimisha mtu kulitimiza ambalo halina hiari katika kulifanya.
Hivyo, ni tofauti na uwazi. Watahiniwa 236,202 (21.3%) waliochagua
kipotoshi C, Uhuru wa kujieleza na kutoa mawazo yenye
changamoto, hawakuwa na uelewa kuwa uhuru wa kuwa na maoni
na kueleza fikra unaweza usihusishe uwazi.

Watahiniwa 63,119 (5.7%) waliochagua kipotoshi D, Uhuru wa
kutembea sehemu yoyote bila kuvunja sheria, walikosa uelewa kuwa
uhuru wa kutembea ina maanisha kuwa kila raia wa Jamhuri ya
Muungano wa Tanzania ana haki ya kwenda kokote katika Jamhuri
ya Muungano wa Tanzania na kuishi katika sehemu yoyote bila
kuvunja sheria. Uhuru wa kutembea unatofautiana na dhana ya
uwazi yenye maana ya kuweka mambo bayana. Watahiniwa 173,974
(15.7%) waliochagua kipotoshi E, Uwajibikaji katika kutekeleza
majukumu bila kuvunja sheria, hawakujua kuwa uwajibikaji ni hali ya
utayari wa viongozi wa umma au watu wengine Kkujibu, kubeba
dhamana na kutoa maelezo ya kina kwa wananchi au watu wengine
kuhusu maamuzi au vitendo Vvilivyofanyika. Hivyo, kukinzana na
dhana ya uwazi ambayo inajikita katika tabia au hali inayoakisi uhuru
wa kutoa mawazo bila kuvunja sheria.

Swali la 30: Msingi upi unaweza kusaidia mihimili ya dola katika

kulinda haki za binadamu?

A Kuthamini utu wa viongozi wa nchi

B Kuwepo kwa uwazi katika kutekeleza
majukumu

C Kuwepo kwa utawala bora

D Kuwepo kwa ustahimilivu kwa viongozi kutoa
taarifa sahihi

E Kuwepo na uwazi katika kutambua majukumu
ya mihimili

Swali hili lilitoka katika umahiri wa Kuwa Mwadilifu na lilipima uelewa
wa watahiniwa katika kubaini misingi ya utawala bora katika taifa na
ulinzi wa haki za binadamu katika nchi inayofuata demokrasia. Ufaulu
katika swali hili ulikuwa wa wastani kwa kuwa watahiniwa 538,591
(48.62%) waliweza kuchagua jibu sahihi C, Kuwepo kwa utawala
bora. Watahiniwa hao walikuwa na uelewa kuwa utawala bora ni
mfumo wa kutumia madaraka kwa manufaa ya wananchi. Pia
walikuwa na uelewa juu ya misingi ya utawala bora kuwa ni usawa,
uadilifu, ufanisi na uwajibikaji. Walielewa kwamba serikali inapaswa
kuhakikisha uwepo wa utawala bora katika nchi ili kulinda haki za
binadamu. Chati Na. 30 inaonesha ufaulu wa watahiniwa katika swali
hili.

Chati Na. 30: Ufaulu wa watahiniwa katika swali la 30

Watahiniwa 121,919 (11.01%) waliochagua kipotoshi A, Kuthamini
utu wa viongozi wa nchi, hawakuwa na uelewa kuhusu misingi ya
dola inayohusiana na kulinda haki za binadamu. Walitakiwa kujua
kuwa hakuna matabaka katika haki za binadamu. Binadamu wote ni
sawa, hivyo kutathmini utu wa viongozi peke yao sio msingi
mmojawapo wa kulinda haki za binadamu katika nchi. Watahiniwa
199,253 (17.99%) waliochagua kipotoshi B, Kuwepo kwa uwazi
katika kutekeleza majukumu, hawakuelewa kuwa uwazi ni kufanya
mambo bayana na si kulinda haki za binadamu.

Aidha, watahiniwa 104,261 (9.41%) waliochagua kipotoshi D,
Kuwepo kwa ustahimilivu kwa viongozi kutoa taarifa sahihi,
hawakujua kuwa ustahimilivu unahusiana na uvumilivu au kustahimili
mambo na sio misingi inayoweza kulinda haki za binadamu nchini.
Watahiniwa 128,905 (11.64%) waliochagua kipotoshi E, Kuwepo na
uwazi katika kutambua majukumu ya mihimili, walitakiwa kuelewa
kuwa kutambua majukumu hakuhusiani na misingi ya kulinda haki za
binadamu. Haki hizi hulindwa na uwepo wa utawala bora ambao
unahusisha utawala wa sheria na ulinzi wa haki za binadamu
zilizoainishwa katika katiba ya nchi.

Swali la 31: Familia bora huweka misingi ya maadili yanayofuatwa
na kila mmoja. Ni kwa jinsi gani misingi imara
humsaidia mtoto?

Kufahamu tamaduni za kigeni

Kupata marafiki wengi wa jinsi tofauti

Kutii sheria zilizowekwa na marafiki zake

Kutii sheria na miongozo ya jamii

Kujiamini kutekeleza maagizo katika jamii

mooO®>

Swali hili lilitoka katika umahiri wa Kuwa Mwadilifu na lilipima uelewa
wa watahiniwa katika kuonesha tabia ya uaminifu, utiifu wa sheria,
kanuni na miongozo katika jamii. Swali hili lilikuwa na ufaulu wa
wastani kwa kuwa watahiniwa 564,948 (51.0%) waliweza kuchagua
jibu sahihi D, Kutii sheria na miongozo ya jamii. Watahiniwa hao
walikuwa na uelewa kuwa utiifu wa sheria na miongozo huwafanya
wanajamii kuishi vizuri na kushirikiana katika shughuli mbalimbali.
Walifahamu kuwa utiifu wa sheria katika jamii huleta amani,
ushirikiano na mshikamano katika jamii. Pia kutii sheria ni miongoni
mwa mambo ambayo hufundishwa shuleni na nyumbani. Chati Na.
31 inaonesha ufaulu wa watahiniwa katika swali hili.

Chati Na. 31: Ufaulu wa watahiniwa katika swali la 31

Kwa upande mwingine, watahiniwa 74,194 (6.7%) waliochagua
kipotoshi A, Kufahamu tamaduni za kigeni, hawakufahamu kuwa
tamaduni za kigeni hazienezi maadili mema katika jamii za kitanzania
bali huchangia kufifisha tamaduni za kitanzania. Kiwango kikubwa

cha vijana huiga tamaduni za kigeni kupitia mitindo ya mavazi,
nyimbo, mitindo ya kula, kuzungumza lugha za kigeni na kutazama
filamu za kigeni.

Watahiniwa 86,453 (7.8%) waliochagua kipotoshi B, Kupata marafiki
wengi wa jinsi tofauti, walisahau kuwa marafiki wa jinsi tofauti
hakumsaidii mtoto kujenga misingi imara ya kimaadili katika familia.
Waliamini katika uwepo wa badhi ya mila na desturi katika jamii
zinazosisitiza kuchangamana na watu au jamii nyingine. Watahiniwa
57,462 (5.2%) waliochagua kipotoshi C, Kutii sheria zilizowekwa na
marafiki zake, hawakufahamu kuwa sheria zinazofuatwa katika jamii
huwekwa na wanajamii wote na sio kundi la marafiki katika jamii.
Hivyo, sio msingi mmojawapo unaoweza kuwafanya wanajamii kuishi
kwa amani.

Aidha, watahiniwa 310,176 (28.0%) waliochagua kipotoshi E,
Kujiamini kutekeleza maagizo katika jamii, hawakuwa na uelewa
kuhusu misingi imara inayomsaidia mtoto katika familia. Kujiamini
katika kutekeleza maagizo sio msingi imara unaomsaidia mtoto pia
hakuwafanyi vijana kuwa na wajibu wa kutekeleza sheria na
miongozo iliyopo katika jamii.

Swali la 32: Katika muundo wa serikali ya Jamhuri ya Muungano wa
Tanzania, nani ana wajibu wa kusimamia shughuli za
serikali za kila siku?

Mwanasheria Mkuu wa Serikali

Waziri Mkuu

Rais

Makamu wa Rais

Katibu wa Baraza la Mawaziri

mooOm®>»

Swali hili lilitoka katika umahiri wa Kuheshimu Jamii na lilipima
uelewa wa watahiniwa katika kubaini muundo wa serikali ya Jamhuri
ya Muungano wa Tanzania ha majukumu ya kila ngazi ya maamuzi
katika serikali ya Jamhuri ya Muungano wa Tanzania. Ufaulu katika
swali ulikuwa hafifu kwa kuwa ni watahiniwa 366,239 (33.1%) pekee
ndio waliweza kuchagua jibu sahihi B, Waziri Mkuu. Watahiniwa hao
walikuwa na uelewa wa muundo wa serikali ya Jamuhuri ya
Muungano wa Tanzania. Pia walijua kuwa Waziri Mkuu ana
madaraka ya udhibiti, usimamizi na utekelezaji wa shughuli za kila

siku nchini na ni msimamizi mkuu wa shuguli za serikali Bungeni.
Chati Na. 32 inaonesha ufaulu wa watahiniwa katika swali hili.

Chati Na. 32: Ufaulu wa watahiniwa katika swali la 32

Watahiniwa 137,821 (12.4%) waliochagua kipotoshi A, Mwanasheria
mkuu wa serikali, hawakuelewa kuwa mwanasheria mkuu wa serikali
ni mshauri wa masuala ya kisheria katika baraza la mawaziri hata
hivyo hana haki ya kupiga kura ya maamuzi katika mikutano hiyo. Pia
hushiriki katika vikao vya Bunge la Jamhuri ya Muungano wa
Tanzania. Watahiniwa 448,510 (40.4%) waliochagua kipotoshi C,
Rais, hawakuwa na ufahamu kuwa Rais ni kiongozi mkuu wa serikali,
anayechaguliwa na wananchi katika uchaguzi mkuu unaofanyika kila
baada ya miaka mitano. Vilevile, ana mamlaka ya kuteua viongozi
mbalimbali na ni amiri jeshi mkuu wa Serikali ya Jamhuri ya
Muungano wa Tanzania.

Watahiniwa 83,014 (7.5%) waliochagua kipotoshi D, Makamu wa
Rais, hawakuwa na uelewa kuhusu majukumu ya makamu wa Rais.
Makamu wa Rais ni msaidizi na mshauri wa Rais wa Jamuhuri ya
Muungano wa Tanzania katika masuala yote ya serikali ya Jamhuri
ya Muungano wa Tanzania. Pia humsaidia Rais katika kufuatilia
utekelezaji wa kila siku juu ya masuala ya Muungano.

Mwisho, watahiniwa 57,245 (5.2%) waliochagua kipotoshi E, Katibu
wa Baraza la Mawaziri, hawakuelewa kuwa huyu ni mtendaji mkuu
wa Baraza la Mawaziri. Pia huandaa mikutano ya Baraza la mawaziri
na kuweka kumbukumbu za mikutano ya Baraza.

Swali la 33: Ipi sio njia sahihi ya mwanafunzi kutimiza majukumu
yake vizuri awapo shuleni?

Kuhudhuria masomo darasani

Kufuata ratiba ya masomo

Kusikiliza walimu kwa umakini

Kutunza mazingira ya shule

Kujisomea wakati mwalimu anafundisha

mooOw>

Swali hili lilitoka katika umahiri mahususi wa Kuwa Mwajibikaji na
lilipima uelewa wa mtahiniwa katika kubaini njia sahihi za kutimiza
majukumu vizuri awapo shuleni. Swali hili lilikuwa na ufaulu mzuri
kwa kuwa watahiniwa 864,999 (78.1%) waliweza kuchagua jibu
sahihi E, Kujisomea wakati mwalimu anafundisha. Watahiniwa hao
walikuwa na uelewa kuhusu njia sahihi ya mwanafunzi kutimiza
majukumu yake vizuri awapo shuleni. Walielewa kuwa kujisomea
wakati mwalimu anafundisha kunaweza kusababisha kukosa maarifa
mapya yanayofundishwa na mwalimu kwa wakati huo. Chati Na. 33
inaonesha ufaulu wa watahiniwa katika swali hili.
100 -
90 -
80 -
70 -
60 -
50 -
40 -
30
20 -
10 1 49 5.0 4.9 6.0
o N || || |

A B C D E* Mengine

78.1

Asilimia ya Watahiniwa

1.2

Chaguo

Chati Na. 33: Ufaulu mzuri wa watahiniwa katika swali la 33

Watahiniwa 54,334 (4.9%) waliochagua kipotoshi A, Kuhudhuria
masomo darasani, hawakuelewa kuwa kuhudhuria masomo darasani
ni mojawapo ya njia sahihi ya mwanafunzi kutimiza majukumu yake.
Majukumu mengine ni kufuta ubao na kufagia darasa. Pia,
watahiniwa 54,998 (4.9%) waliochagua kipotoshi B, Kufuata ratiba ya
masomo, hawakuelewa kuwa ratiba ya masomo hutoa mwongozo wa
utekelezaji wa ufundishaji na ujifunzaji wawapo darasani.

Watahiniwva 54,349 (4.9%) waliochagua kipotoshi C, Kusikiliza
walimu kwa makini, hawakujua kuwa hiyo ni nguzo mojawapo iliyo
sahihi ya kutimiza majukumu yao vizuri wanapokuwa darasani.
Kitendo cha kumsikiliza mwalimu kwa makini kunasaidia kupata
maarifa mapya. Mwisho, watahiniwa 66,126 (6.0%) waliochagua
kipotoshi D, Kutunza mazingira ya shule hawakujua kuwa mazingira
ya shule ni lazima yatunzwe na wanafunzi wenyewe. Hivyo, kutunza
mazingira ni njia sahihi ya mwanafunzi kutimiza majukumu yake
vizuri anapokuwa shuleni.

Swali la 34: Mikakati gani ifanyike ili kuzuia watu wenye tabia ya
kuharibu uhusiano mzuri baina ya watu?
A Kuwaelimisha juu ya umuhimu wa umbea
B  Kuwaelimisha juu ya uongo na umbea
C Kujenga uelewa juu ya kuepuka wivu na

kusengenya

D Kujenga uelewa juu ya kutokuwa huru kusema
uongo

E  Kujenga uelewa juu ya wajibu wa kuigiza na
kusengenya

Swali hili lilitoka katika umahiri wa Kuwa Mwadilifu na lilipima uelewa
wa watahiniwa katika kubaini mbinu za kuzuia tabia zenye kuharibu
uhusiano mzuri baina ya watu katika jamii. Swali hili lilikuwa na ufaulu
wa wastani kwa kuwa watahiniwa 516,877 (46.7%) pekee ndio
waliweza kuchagua jibu sahihi C, Kujenga uelewa juu ya kuepuka
wivu na kusengenya. Watahiniwa hao walikuwa na maarifa kuhusu
mambo ya kufanya ili kuzuia watu wenye tabia ya kuharibu uhusiano
mzuri baina ya watu. Walielewa kuwa uhusiano mwema hujengwa
kwa njia mbalimbali kama vile; kutii sheria na taratibu, kuwa mkweli

na kuonesha upendo kwa watu wote. Chati Na. 34 inaonesha ufaulu
wa watahiniwa katika swali hili.

Chati Na. 34: Ufaulu wa watahiniwa katika swali la 34

Watahiniwa 87,665 (7.9%) waliochagua kipotoshi A, Kuwaelimisha
juu ya umuhimu wa umbea, walishindwa kugundua kuwa wivu na
umbea havina faida katika jamii zaidi ya kuleta utengano na migogoro
baina ya watu. Watahiniwa 253,368 (22.8%) waliochagua kipotoshi B,
Kuwaelimisha juu ya uongo na umbea, hawakujua kuwa uongo ni
tabia ya kutosema ukweli na umbea ni tabia ya kutoa habari bila ya
kutumwa. Matendo mengine yanayoweza kuharibu uhusiano mzuri
baina ya watu ni kama ni kama vile ulevi, utapeli na wizi.

Watahiniwva 161,264 (14.6%) waliochagua kipotoshi D, Kujenga
uelewa juu ya kutokuwa huru kusema uongo, hawakujua kuwa
ufahamu wa kujua mambo yanayoweza kuhatarisha uhusiano ni
muhimu katika jamii. watahiniwa hao walipaswa kujua kuwa uwongo
unaweza kuchochea chuki, uhasama na migogoro katika jamii.
Mwisho, watahiniwa 73,389 (6.6%) waliochagua kipotoshi E, Kujenga
uelewa juu ya wajibu wa kuigiza na kusengenya, hawakuwa na
uelewa kuwa kusengenya ni kumsema mtu kwa ubaya wakati
hayupo, jambo ambalo halijengi uhusiano mzuri baina ya watu na
husababisha utengano.

Swali la 35: Uhusiano mzuri katika jamii huleta amani na utulivu. Ni
Kipi kati ya vifuatavyo kinadumisha uhusiano mzuri baina
ya watu wenye tamaduni tofauti?

A  Kusalimiana B Ainaya mavazi
C Ainaya chakula D  Matumizi ya lugha
E  Shughuli za kiuchumi

Swali hili lilitoka katika umahiri wa Kudumisha Amani na lilipima
uelewa wa watahiniwa katika kubaini matendo yenye kudumisha
upendo na amani miongoni mwa watu wenye asili na tamaduni
tofauti. Ufaulu katika swali hili ulikuwa hafifu kwa kuwa ni watahiniwa
367,028 (33.1%) pekee ndio waliweza kuchagua jibu sahihi D,
Matumizi ya lugha. Watahiniwa hao walikuwa na uelewa wa namna
ya kuishi na watu wenye tamaduni tofauti. Walifahamu kuwa
matumizi ya lugha baina ya watu hujenga ushirikiano na kuleta amani
katika jamii. Chati Na. 35 inaonesha ufaulu wa watahiniwa katika
swali hili.

Chati Na. 35: Ufaulu watahiniwa katika swali la 35

Kwa upande mwingine, watahiniwa 306,425 (27.7%) waliochagua
kipotoshi A, Kusalimiana, hawakuelewa kuwa kusalimiana kunasaidia
kutambua asili tofauti za watu. Kwa mfano; baadhi ya jamii

55



husalimiana kwa kushikana mikono kama jamii za Pwani ilihali jamii
za wahehe husalimiana kwa kubusiana mikono.

Watahiniwa 123,730 (11.3%) waliochagua kipotoshi B, Aina ya
mavazi, hawakuelewa kuwa mavazi ni nguo au ngozi inayovaliwa
mwilini. Hivyo aina ya mavazi haidumishi uhusiano mzuri baina ya
watu wenye tamaduni tofauti. Aina ya mavazi hutambulisha jamii
zenye asili na tamaduni tofauti. Kupitia aina ya mavazi ni rahisi
kutofautisha kabila moja na lingine. Mfano vazi la mgolole huvaliwa
na watu wa jamii ya wangoni na kaniki huvaliwa na wagogo.

Aidha, watahiniwa 54,544 (4.9%) waliochagua kipotoshi C, Aina ya
vyakula, hawakuelewa kuwa kila kabila lina asili yake ya chakula na
ambalo husaidia kutambulisha kabila hilo. Kwa mfano, chakula kikuu
cha wagogo ni mlenda na wangoni ni ugali na maharage. Vilevile
kuna vinywaji kama vile mbege kwa wachaga na ulanzi kwa wahehe
au wabena.

Mwisho, watahiniwa 238,830 (21.6%) waliochagua kipotoshi E,
Shughuli za kiuchumi hawakuelewa kuwa shughuli za kiuchumi
zinatofautiana kijiografia. Kwa mfano, uvuvi hufanyika katika
mwambao wa ziwa au bahari, ufinyanzi kwenye sehemu zenye
udongo wa mfinyanzi. Hivyo, shughuli za kiuchumi sio sababu ya
kudumisha uhusiano mzuri baina ya watu wenye tamaduni tofauti.

Swali la 36: Umoja wa Mataifa umedhamiria kudumisha amani na
usalama wa mataifa. Yafuatayo ni mafanikio ya Umoja
wa Mataifa isipokuwa
A kuepusha vita nyingine ya dunia isitokee.

B mgawanyiko wa mataifa tajiri na maskini
duniani.

C  usuluhishi wa migogoro kati ya nchi na nchi.

D kuondoa wubaguzi wa rangi na ukoloni
mkongwe.

E  kupunguza kasi ya utengenezaji wa silaha
hatarishi.

Swali hili lilitoka katika umahiri wa Kudumisha Amani katika umahiri
mahsusi wa Kujenga urafiki mwema na mataifa mengine na lilipima
uelewa wa watahiniwa katika kubaini mambo ambayo sio mafanikio

ya Umoja wa Mataifa. Swali hili lilikuwa na ufaulu wa wastani kwa
kuwa watahiniwa 554,795 (50.1%) waliweza kuchagua jibu sahihi B,
Mgawanyiko wa mataifa tajiri na masikini duniani. Watahiniwa hao
walikuwa na uelewa kuhusu Umoja wa Mataifa ulioanzishwa mwaka
1945 kwa lengo la kulinda amani na kuyaunganisha mataifa yote
duniani. Walifahamu kuwa mgawanyiko wa mataifa tajiri na maskini
ni mojawapo Yya changamoto zinazokabili Umoja wa Mataifa.
Changamoto nyingine za Umoja wa Mataifa ni migogoro ya vita vya
kikabila na majimbo. Chati Na. 36 inaonesha ufaulu wa watahiniwa
katika swali hili.

Chati Na. 36: Ufaulu wa watahiniwa katika swali la 36

Kwa upande mwingine, watahiniwa 133,950 (12.1%) walichagua
kipotoshi A, Kuepusha vita nyingine ya dunia isitokee, watahiniwa
125,309 (11.3%) walichagua C, Usuluhishi wa migogoro kati ya nchi
na nchi, watahiniwva 124,494 (11.2%) walichagua kipotoshi D,
Kuondoa ubaguzi wa rangi na ukoloni mkongwe, na watahiniwa
153,779 (13.9%) waliochagua E, Kupunguza kasi ya utengenezaji wa
silaha hatarishi. Watahiniwa wote hao hawakuelewa kuwa vipotoshi
vyote hivi ni mafanikio ya Umoja huo. Mafanikio mengine ya umoja
huo ni kama vile; kusimamia michakato ya upatikanaji wa uhuru wa
nchi mbalimbali kama Tanzania, Zimbabwe na Kenya, kutoa ulinzi wa

57



kijeshi na misaada katika nchi zenye vita na kuanzisha mashirika
mbalimbali ya maendeleo ya jamii, uchumi, elimu na makazi.

Swali la 37: Ni lipi dhumuni la kuanzishwa kwa Umoja wa Afrika

mnamo mwaka 2001?

A Kujenga ushirikiano miongoni mwa nchi zilizo
kuwa chini ya ukoloni

B Kulinda uhuru na uadilifu miongoni mwa nchi
maskini

C Kuleta umoja na mshikamano miongoni mwa
nchi wanachama

D Kukuza misingi ya demokrasia kwa nchi zilizo
kusini mwa Afrika

E Kuimarisha ustahimilivu na uvumilivu miongoni
mwa nchi wanachama

Swali hili lilitoka katika umahiri wa Kudumisha Amani na lilipima
uelewa wa watahiniwa katika kubaini lengo la kuanzishwa kwa Umoja
wa Afrika mnamo mwaka 2001. Swali hili lilikuwa na ufaulu wa
wastani ambapo watahiniwa 486,395 (43.9%) waliweza kuchagua
jibu sahihi C, Kuleta umoja na mshikamano miongoni mwa nchi
wanachama. Watahiniwa hao walikuwa na maarifa ya kutosha
kuhusu malengo ya kuanzishwa kwa Umoja wa Afrika. Malengo
mengine ya kuanzishwa kwa umoja huo ni kama vile; kulinda uhuru
na uadilifu miongoni mwa nchi wanachama, kusisitiza ushirikiano wa
kimataifa, kuzingatia haki za binadamu, kukuza amani na usalama
wa bara la Afrika na kukuza misingi ya demokrasia na utawala bora
miongoni mwa wanachama. Chati Na. 37 inaonesha ufaulu wa
watahiniwa katika swali hili.

58



100 -
90 -
80 -
70 -
60 -
50 - 43.9
40 -
30 1 231

20 - 13.9

95 82
10 . ' 14
0_ | - | I " -_'_—_‘
D

A B c*

Asilimia ya Watahiniwa

E Mengine

Chaguo

Chati Na. 37: Ufaulu wa watahiniwa katika swali la 37

Kwa upande mwingine, watahiniwa 255,679 (23.1%) waliochagua
kipotoshi A, Kujenga ushirikiano miongoni mwa nchi zilizokuwa chini
ya ukoloni, hawakuwa na uelewa kuwa hadi kufikia mwaka 2001
hakukuwa na nchi ya Afrika iliyokuwa chini ya ukoloni. Watahiniwa
hao walichanganya malengo ya Umoja wa Nchi Huru za Afrika
ulioanzishwa mwaka 1963 ukiwa na lengo mojawapo la kuzisaidia
nchi za Afrika kupata uhuru, hivyo kutokuwa sehemu ya dhumuni la
kuanzishwa kwa Umoja wa Afrika.

Watahiniwa 105,491 (9.5%) waliochagua kipotoshi B, Kulinda uhuru
na uadilifu miongoni mwa nchi masikini, hawakuwa na uelewa
kuhusu malengo ya kuanzishwa kwa Umoja wa Afrika. Umoja
ulianzishwa bila kuweka mipaka au matabaka mfano kati ya nchi tajiri
na masikini au nchi za ulimwengu wa kwanza au wa tatu, japokuwa
nchi nyingi zilizo chini ya jangwa la Sahara ni masikini ukilinganisha
na nchi za kasikazini mwa Afrika. Hata hivyo, hilo halikuwa mojawapo
ya dhumuni la kuanzishwa kwa umoja huo.

Watahiniwa 153,925 (13.9%) waliochagua kipotoshi D, Kukuza
misingi ya demokrasia kwa nchi zilizo kusini mwa Afrika, hawakuwa
na uelewa kuhusu malengo ya Umoja wa Afrika. Kuanzishwa kwa
Umoja wa Afrika hakukubagua nchi kikanda kama nchi za kusini,
mashariki au kasikazini. Kukuza demokrasia na utawala bora ni

miongoni mwa madhumuni ya umoja huo bali sio kwa nchi zilizo
kusini mwa Afrika peke yake, bali nchi zote wanachama.

Mwisho, watahiniwa 90,836 (8.2%) waliochagua kipotoshi E,
Kuimarisha ustahimilivu na uvumilivu miongoni mwa nchi
wanachama hawakujua kuwa uvumilivu humaanisha hali ya
kustahimili machungu ilihali ustahimilivu ni namna au jinsi ya
kustahimili mambo. Masuala yote mawili sio miongoni mwa
madhumuni ya kuanzishwa kwa Umoja wa Afrika.

Swali la 38: Ni nchi zipi kati ya zifuatazo zinapakana na Tanzania?
Burundi, Sudani ya Kusini na Rwanda

Msumbiji, Zimbabwe na Angola

Rwanda, Sudani na Burundi

Kenya, Angola na Uganda

Kenya, Uganda na Msumbiji

mooOo>»

Swali hili lilitoka katika umahiri wa Kudumisha Amani na lilipima
uelewa wa watahiniwa katika kubaini nchi zinazopakana na
Tanzania. Ufaulu katika swali hili ulikuwa mzuri kwa kuwa watahiniwa
696,491 (62.9%) waliweza kuchagua jibu sahihi E, Kenya, Uganda
na Msumbiji. Watahiniwa walijjua kuwa upande wa kaskazini,
Tanzania inapakana na Kenya na Uganda, kusini inapakana na nchi
za Msumbiji, Malawi na Zambia. Upande wa magharibi inapakana na
Jamuhuri ya Kidemokrasia ya Kongo, Rwanda na Burundi; na
upande wa mashariki inapakana na bahari ya Hindi. Aidha, walikuwa
na uelewa wa pande kuu nne za Dunia zilizowawezesha kutambua
Tanzania ina pakana na nchi gani kwa kila upande vilevile kuwa na
stadi ya usomaji wa ramani. Chati Na. 38 inaonesha ufaulu wa
watahiniwa katika swali hili.

Chati Na. 38: Ufaulu watahiniwa katika swali la 38

Watahiniwa 159,674 (14.4%) waliochagua kipotoshi A, Burundi,
Sudani ya kusini na Rwanda, walishindwa kutambua kuwa Sudani ya
kusini haipakani na Tanzania kwa upande wowote. Watahiniwa
walichagua jibu hili kwa kuwa Sudani ya kusini ni mwanachama wa
Jumuiya ya Afrika mashariki. Watahiniwa 71,688 (6.5%) waliochagua
kipotoshi B, Msumbiji, Zimbabwe na Angola walishindwa kutambua
kuwa Zimbabwe na Angola hazipakani na Tanzania. Watahiniwa
walichagua jibu hili kwa kuwa nchi hizi zote tatu ni nchi wanachama
wa Jumuiya ya Maendeleo Kusini mwa Afrika, ambapo pia Tanzania
ni mwanachama.

Watahiniwa 88,245 (8.0%) waliovutiwa na kipotoshi C, Rwanda,
Sudani na Burundi, walishindwa kuelewa kwamba Sudani haipakani
na Tanzania. Pia nchi ya Sudani iligawanyika na kuwa nchi mbili
Sudani ya kusini na Sudani ya kaskazini. Hivyo walivutiwa kutokana
na kwamba, Sudani kusini, Rwanda na Burundi ni nchi wanachama
wa Jumuiya ya Afrika Mashariki.

Mwisho, watahiniwa 74,887 (6.7%) waliochagua kipotoshi D, Kenya,
Angola na Uganda hawakuwa na uelewa kuwa nchi ya Angola
haipakani na Tanzania kwa upande wowote. Hata hivyo Angola ni
mwanachama wa Jumuiya ya nchi za Kusini mwa Afrika (SADC).

Swali la 39: Ni nchi zipi zinanufaika na huduma za bandari na reli
zilizopo nchini Tanzania?

Zambia na Malawi

Kenya na Ethiopia

Zimbabwe na Sudan ya Kusini

Somalia na Uganda

Malawi na Msumbiji

moom®>»

Swali hili lilitoka katika umahiri wa Kudumisha Amani na lilipima
uwezo wa watahiniwa katika kutambua nchi rafiki na Tanzania
ambazo pia zina ushirikiano katika mambo mbalimbali ambazo
zinanufaika na huduma za bandari na reli za Tanzania. Swali hili
lilikuwa na ufaulu wa wastani kwakuwa ni watahiniwa 519,763
(46.9%) tu ndio waliweza kuchagua jibu sahihi A, Zambia na Malawi.
Watahiniwa hao walikuwa na maarifa na uelewa kuhusu nchi
zinazonufaika na huduma za bandari na reli zilizopo nchini Tanzania.
Hii inatokana na uhusiano mzuri uliopo baina ya nchi hizo kibiashara.
Watahiniwa walikuwa na uelewa kuwa Malawi na Zambia ni nchi
ambazo hazina bandari hivyo hutegemea sana bandari ya Dar es
saam nchini Tanzania kutoka na kuingiza mizigo nchini mwao. Nchi
ya Zambia hutumia reli kutoka Dar es Salaam hadi Ndola nchini
Zambia. Malawi hutumia barabara kutoka Dar es salaam hadi
Malawi. Uwepo wa reli ya TAZARA kumefanikisha kusafirisha madini
kama shaba na watu kusafiri baina ya nchi hizo. Vilevile, kuna bomba
la mafuta ghafi kutoka Tanzania (Dar es Salaam) hadi Zambia. Chati
Na. 39 inaonesha ufaulu wa watahiniwa katika swali hili.

Chati Na. 39: Ufaulu wa watahiniwa katika swali la 39

Watahiniwa 164,594 (14.9%) waliochagua kipotoshi B, Kenya na
Ethiopia, hawakuwa na uelewa kuwa hakuna reli inayotoka nchini
Tanzania kwenda Ethiopia. vilevile nchi ya Kenya ina bandari na reli
zake kwa kuwa iko kwenye ukanda wa bahari ya hindi.

Jumla ya watahiniwa 129,980 (11.7%) waliochagua vipotoshi C
Zimbabwe na Sudani ya kusini, D, 100,023 (9.0%) Somalia na
Uganda na E, 177,277 (16.0%) Malawi na Msumbiji, hawakuwa na
uelewa kuwa Zimbabwe inatumia bandari ya Beira nchini Msumbiji,
ilihali nchi ya Sudani Kusini haina bandari. Somalia iko kwenye
ukanda wa bahari na haitumii miundombinu ya reli na barabara
kutoka Tanzania. Uganda kwa kiasi kikubwa inatumia bandari za
nchini Kenya pamoja na reli iliyounganishwa kutoka Kenya tangu
enzi za kikoloni. Vilevile, nchi ya Msumbiji inatumia bandari zake,
haitumii reli na barabara za Tanzania.

Swali la 40: Msingi upi unaweza kutumika katika kujenga urafiki na
mataifa mengine?
A Kutatua migogoro ya kimataifa kwa

kushirikiana

Kushirikiana katika shida na raha

Kutatua changamoto za utawala bora

Kujenga demokrasia na uadilifu

Kutatua tatizo la ubaguzi wa kiuchumi

mooOw

Swali hili lilitoka katika umahiri wa Kudumisha Amani na lilipima
uelewa wa watahiniwa katika kubaini misingi ya urafiki mwema baina
ya Tanzania na mataifa mengine. Swali hili lilikuwa na ufaulu hafifu
kwa kuwa ni watahiniwa 341,894 (30.9%) pekee ndio walioweza
kuchagua jibu sahihi A, Kutatua migogoro ya kimataifa kwa
kushirikiana. Watahiniwa hao walikuwa na uelewa kuwa matendo
mazuri ambayo Tanzania huyafanya kwa mataifa mengine husaidia
kuimarisha na kudumisha urafiki mwema na mataifa hayo. Tanzania
imewabhi kujitolea katika kuyakomboa mataifa mengi ya Afrika kutoka
kwa wakoloni. Mifano ya nchi hizo ni Angola, Msumbiji na Afrika
Kusini. Chati Na. 40 inaonesha ufaulu wa watahiniwa katika swali
hili.

Chati Na. 40: Ufaulu watahiniwa katika swali la 40

Watahiniwa 410,774 (37.1%) waliochagua kipotoshi B, Kushirikiana
katika shida na raha na wengine 72,440 (6.5%) waliochagua
kipotoshi C, Kutatua changamoto za utawala bora, watahiniwa
176,156 (15.9%) waliochagua kipotoshi D, Kujenga demokrasia na
uadilifu na watahiniwa 90,831 (8.2%) waliochagua kipotoshi E,
Kutatua tatizo la ubaguzi wa kiuchumi wote hawa hawakuwa na
uelewa kuwa ushirikiano wa kimataifa una misingi yake
inayoimarisha mahusiano kati ya taifa moja na lingine. Msingi hiyo ni
kama vile ; kulinda uhuru wa nchi, kujiamulia mambo yetu wenyewe

2.2

na kutofungamana na upande wowote, lengo kuu ikiwa ni kudumisha
amani, ulinzi, usalama na mshikamano wa wananchi wake.

SEHEMU B Maswali ya Majibu Mafupi

Swali la41. Ni kwa namna gani neno jinsi linatofautiana na jinsia ?

Swali hili lilitoka katika umahiri wa Kuheshimu Jamii na lilipima uwezo
wa watahiniwa katika kutofautisha kati ya neno jinsi na jinsia. Ufaulu
katika swali hili ulikuwa hafifu kwa kuwa ni watahiniwa 420,055
(37.9%) pekee ndio waliweza kupata kuanzia alama 1 hadi 2. Chati
Na. 41 inaonesha ufaulu wa watahiniwa katika swali la 41.

Chati Na. 41: Ufaulu wa watahiniwa katika swali la 41

Watahiniwa 194,335 (17.5%) waliopata alama zote 2 waliweza
kutofautisha kati ya dhana ya jinsi na jinsia kwa kutoa majibu kama
vile ; Jinsi ni tofauti ya kimaumbile kati ya mwanamke na mwanaume
ambayo ni tofauti ya kibaolojia. Tofauti hizi zinaweza kuoneshwa kwa
mifano kama ambavyo mwanamke anaweza kupata mimba wakati
mwanaume anasababisha mimba, mwanamke anapata hedhi wakati
mwanaume hapati na mwanamke anauwezo wa kunyonyesha mtoto
wakati mwanaume hawezi. Wakati jinsia ni mahusiano ya wajibu au
majukumu kati ya mwanamke na mwanaume ambayo huamuliwa na
jami fulani, hutofautiana kati ya jamii moja na nyingine, mfano

msichana wa kimasai anaweza kukamua maziwa wakati msichana
wa makabila mengine hawezi. Kielelezo Na.1 ni sampuli ya majibu
ya mtahiniwa aliyeweza kubaini matakwa ya swali la 41.

SWALI LA 41

Kielelezo Na.1.1 : Sampuli ya majibu sahihi katika swali la 41

Watahiniwva 225,720 (20.4%) waliopata alama 1 baadhi yao
waliandika hoja moja sahihi na wengine waliandika hoja moja tu.
Watahiniwa walioandika hoja moja sahihi walikuwa na uelewa wa
wastani kuhusu dhana ya jinsi na jinsia; kwa mfano, mtahiniwa
mmoja aliandika majibu kama, Jinsi ni tofauti kati ya mvulana na
msichana na jinsia ni kama mfano wa jinsia ya kike na ya kiume.
Mtahiniwa mwingine aliandika ; Jinsia ni tofauti ya majukumu kati ya
mwanamke na mwanaume. Katika mfano mwingine, mtahiniwa
aliandika ; Jinsia ni namna ya kufanya kazi au majukumu nyumbani
na jinsi ni kama mfano jinsia ya kike na ya kiume.

Kwa upande mwingine, watahiniwa 687,739 (62.1%) waliopata alama
0 hawakuwa na maarifa kuhusu tofauti kati ya jinsi na jinsia. Kwa
mfano ; watahiniwa waliandika maana ya jinsi kama ; jinsi ni namna
ya kufanya jambo fulani, jinsi ni aina ya suluali, jinsi ni namna ya
kufanya kazi bila kubaguana, jinsi ni moja na jinsia ni tofauti, jinsi ni
utendaji wa kazi na jinsi ni hamna kitu kinavyotokea wakati upande
wa jinsia walitoa majibu kama ; jinsia ni maumbile ya mtu, jinsia ni
utofauti wa maumbile na jinsia ni kama tulivyo. Kielelezo Na. 1.2 ni
sampuli ya majibu ya mwanafunzi aliyeshindwa swali hili.

[SWALI LA 41

Kielelezo Na. 1.2: Sampuli ya majibu yasiyo sahihi katika swali la 41

Swali la 42. Nini maana ya kujitolea katika shughuli za kijamii ?

Swali hili lilitoka katika umahiri wa Kuwa Mwajibikaji na lilipima uwezo
wa watahiniwa katika kueleza maana ya kuijitolea katika shughuli za
kijamii. Ufaulu katika swali hili ulikuwa mzuri kwa kuwa watahiniwa
767,485 (69.3%) walipata kuanzia alama 1 hadi 2. Chati Na. 42

Elezea kwa kifupi.

inaonesha ufaulu katika swali la 42.

Asilimia ya Watahiniwa

Watahiniwa 141,925 (12.8%) waliopata alama zote 2 walikuwa na
maarifa ya kutosha kuhusu dhana ya kujitolea katika jamii. Baadhi ya
majibu sahihi yaliyoandikwa ni kama vile; tabia ya kufanya jambo kwa
hiari bila kushurutishwa na pasipo kujali maslahi binafsi kwa mfano

kazi kama kuanzisha bustani za mboga, kupanda maua au miti.
Watahiniwa hao pia walijua kujitolea kunamaanisha kufanya kazi
ambazo zinaweza kufanywa na mtu mmoja au kikundi cha watu bila
kutarajia kupata malipo kutoka katika jamii au wale unaowafaniyia
kazi hiyo. Kielelezo Na. 2.1 ni sampuli ya majibu sahihi ya mtahiniwa
katika swali la 42.

SWALI LA 42

Kielelezo Na. 2.1: Sampuli ya majibu sahihi katika swali la 42

Watahiniwa 625,560 (56.5%) waliopata alama 1 walishindwa kutoa
maelezo yenye uzito wa kutosha kuweza kupata alama zote 2 za
swali hili. Baadhi ya maelezo waliyotoa ni kama; hali ya kutoa
msaada bila kinyongo chochote na bila malipo. Mtahiniwa mwingine
aliandika; kufanya kitu ambacho unakifanya kwa umakini bila
kulipwa. Katika mfano mtahiniwa mwingine aliandika; kufanya jambo
kwa kuiga kwa watu wengine.

Kwa upande mwingine, watahiniwa 340,309 (30.7%) walishindwa
kueleza maana ya kujitolea na hivyo walipata alama 0. Baadhi ya
majibu yasiyo sahihi yaliyotolewa na watahiniwa ni kama vile; ni
kusaidia watu walemavu na wazee wajawazito, kuasidia jamii,
kuimarisha uhusiano na uadilifu kijamii na kutoa kwa upendo wa mtu
fulani. Mtahiniwa mwingine aliandika; hali ya mtu kuwa kitu alicho
nacho yeye mwenyewe na mtahiniwa mwingine aliandika; ni namna
ya kufanya shughuli za kijamii. Kielelezo Na. 2.2 ni sampuli ya
majibu ya mtahiniwa aliyeshindwa katika swali la 42.

SWALI LA 42

Kielelezo Na. 2.2: Sampuli ya majibu yasiyo sahihi katika swali la 42

Swali la 43. Nini manufaa ya wimbo wa taifa? Elezea kwa kifupi kwa
kutumia hoja mbili.

Swali hili lilitoka katika umahiri wa Kuheshimu Jamii na lilipima
uelewa wa watahiniwa katika kuelezea manufaa ya wimbo wa taifa.
Ufaulu katika swali hili ulikuwa mzuri kwa kuwa watahiniwa 898,682
(81.1%) waliweza kupata kuanzia alama 1 hadi 2. Chati Na. 43
inaonesha ufaulu katika swali la 43.

Chati Na. 43: Ufaulu wa watahiniwa katika swali la 43

Watahiniwa 563,496 (50.9%) waliopata alama zote 2 walikuwa na
maarifa ya kutosha kuhusu manufaa ya wimbo wa taifa. Baadhi ya
majibu sahihi yaliyotolewa ni kama: unasaidia kuwaunganisha
watanzania, unakumbusha utukufu wa taifa, uzuri na urithi wetu,

unasaidia kuamsha hisia za uzalendo miongoni mwa raia wa nchi,
unawakilisha mila, historia ya taifa ha watu wake, unatambulisha nchi
ya Tanzania miongoni mwa mataifa mengine na husaidia kama sala
ya taifa. Watahiniwa hao waliweza kubaini majibu sahihi kwa kuwa
shule zote za Msingi zina utamaduni wa kuimba wimbo wa Taifa.
Kielelezo Na. 3.1 ni sampuli ya majibu ya mtahiniwa aliyeweza
kuandika majibu sahihi ya swali la 43.

[SWALILA 43

Kielelezo Na. 3.1: Sampuli ya majibu sahihi katika swali la 43

Watahiniwa 335,186 (30.3%) waliopata alama 1 hawakuwa na
maarifa ya kutosha kuhusu manufaa ya wimbo wa taifa. Hivyo,
walitoa maelezo yasiyojitosheleza yaliyosababisha kupata alama
hizo. Baadhi ya majibu waliyotoa ni kama; kuwa mzalendo kwenye
nchi yako, kuwafanya watu wawe wazalendo wa nchi yao na
kudumisha usalama wa nchi.

Kwa upande mwingine, watahiniwa 209,112 (18.9%) walishindwa
kuelezea manufaa ya wimbo wa taifa na hivyo kupata alama O.
Watahiniwva hao hawakuwa na maarifa juu ya alama za taifa
hususani wimbo wa taifa licha ya kuuimba shuleni. Kwa mfano,
mtahiniwa mmoja aliandika; tunapoimba tutulie. Mtahiniwa mwingine
aliandika; kuwasaidia watu wenye mabhitaji maalumu. Mwingine
aliandika; uwajibikaji katika kutekeleza majukumu bila kuvunja sheria.
Aidha, mtahiniwa mwingine aliandika; unaonesha kusherekea siku ya
uhuru. Kielelezo Na. 3.2 ni sampuli ya majibu ya mtahiniwa
aliyeshindwa kujibu kwa usahihi swali la 43.

D W imbe wa Feifr urapopigu Kilamda anadedCwa Kasimama
\l)‘ '&JA \‘Q \L‘QOMFQ{ \o\\'(\"x'\,q

Kielelezo Na. 3.2: Sampuli ya majibu yasiyo sahihi katika swali la 43

Swali la44. Ni kwa namna gani mahusiano mazuri yanaweza
kuimarishwa katika jamii? Toa hoja mbili.

Swali hili lilitoka katika umahiri wa Kuithamini Jamii na lilipima uelewa
wa watahiniwa katika kubaini mambo yanayoweza kuimarisha
mahusiano mazuri katika jamii. Ufaulu katika swali hili ulikuwa mzuri
kwa kuwa watahiniwa 962,942 (86.9%) waliweza kupata kuanzia
alama 1 hadi 2. Chati Na. 44 inaonesha ufaulu katika swali la 44.

100 -
90 |
80 1 701
70 -
60 -
50 |
40 -
30 |

20 | 13.1 16.9

0 i
0.0 1.0 2.0
Alama

Asilimia ya Watahiniwa

Chati Na. 44: Ufaulu watahiniwa katika swali la 44

Watahiniwa 776,103 (70.1%) walipata alama zote 2 kwa kuwa
walikuwa na maarifa ya kutosha kuhusu mambo yanayoweza
kuimarisha mahusiano mazuri katika jamii. Badhi ya majibu sahihi
waliyotoa ni kama vile; kuwa mwaminifu na mkweli, kutii sheria na

taratibu, kuwaheshumu watu wote wanaokuzunguka na kufuata
mafundisho ya dini. Kielelezo Na. 4.1 ni sampuli ya majibu ya
mtahiniwa aliyeweza kutoa majibu sahihi.

Kielelezo Na. 4.1: Sampuli ya majibu sahihi katika swali la 44

Watahiniwa 186,839 (16.9%) waliopata alama 1 walishindwa kutoa
maelezo fasaha yenye kuweza kupata alama zote 2. Baadhi ya
majibu waliyotoa ni kama vile; mahusiano yaweza kuunganisha
familia moja hadi nyingine. Mtahiniwa mwingine aliandika hoja kama;
kutoa hoja nzuri katika jamii; maelezo ambayo hayakidhi kuwa njia za
kuimarisha mahusiano katika jamii.

Kwa upande mwingine, watahiniwa 144,852 (13.1%) walishindwa
kubaini mambo yanayoweza kuimarisha mahusiano mazuri katika
jamii. Watahiniwva hawa hawakuwa na maarifa kuhusu mambo
yanayoimarisha mahusiano mazuri katika jamii. Kwa mfano,
mtahiniwa mmoja aliandika; mahusiano yanaweza kuleta mazuri,
mwingine aliandika; kwasababu wanajamii wanataka kuiga,
mtahiniwa mwingine aliandika; kwa sababu mahusiano yako kila
sehemu na mwisho mtahiniwa mwingine aliandika; uhusiano baina ya
watu wawili. Kielelezo Na.4.2 ni sampuli ya majibu ya mtahiniwa
aliyeshindwa kuandika majibu sahihi.

Kielelezo Na. 4.2: Sampuli ya majibu yasiyo sahihi katika swali la 44

Swali la45. Zipi sababu mbili za kushindwa kufanikiva kwa
jumuiya za kiuchumi katika Afrika?

Swali hili lilitoka katika umahiri wa Kudumisha Amani na lilipima
uwezo wa watahiniwa katika kubainisha sababu za kushindwa
kufanikiwa kwa Jumuiya za kiuchumi katika Afrika. Ufaulu katika
swali hili ulikuwa wa wastani, ambapo watahiniwa 595,336 (53.7%)
walipata kuanzia alama 1 hadi 2. Chati Na. 45 inaonesha ufaulu wa
watahiniwa katika swali la 45.

Chati Na. 45: Ufaulu wa watahiniwa katika swali la 45

Watahiniwa 293,301 (26.5%) waliopata alama zote 2 walikuwa na
uelewa wa kutosha kuhusu jumuiya za kiuchumi kama Jumuiya ya
Afrika Mashariki (EAC) na Jumuiya ya Maendeleo Kusini mwa Afrika
(SADC). Hivyo, baadhi waliweza kutoa kwa usahihi sababu za
Jumuiya za kiuchumi za Afrika kushindwa kufanikiwa. Baadhi ya
sababu walizotoa ni kama vile; vita vya wenyewe kwa wenyewe,
utofauti wa kimaendeleo na umaskini, ubinafsi wa baadhi ya nchi
wanachama, migogoro isiyoisha, rushwa na teknolojia duni.
Kielelezo Na. 5.1 ni sampuli ya majibu ya mtahiniwa aliyeweza
kuandika majibu sahihi.

Kielelezo Na. 5.1: Sampuli ya majibu sahihi katika swali la 45

Watahiniwa 302,035 (27.3%) waliopata alama 1, baadhi yao
walishindwa kutoa maelezo fasaha yenye kutosha kupata alama zote
za swali hili na wengine walitoa hoja moja badala ya mbili.

Kwa upande mwingine, watahiniwa 512,458 (46.3%) walishindwa
kubainisha sababu za kushindwa kufanikiva kwa Jumuiya za
kiuchumi katika Afrika na hivyo kupata alama 0. Watahiniwa hao
hawakuwa na maarifa kuhusu Jumuiya za kiuchumi katika Afrika
hususan kushindwa kufanikiwa kwa jumuiya hizo. Kwa mfano majibu
yasiyosahihi yaliyotolewa na watahiniwa hawa ni kama; kushindwa
kutatua migogoro ya kijamii, kukosa hela ya matumizi ya nyumbani,
kukosa matumizi binafsi na upotevu wa nguvu kazi. Vilevile,
mtahiniwa mwingine aliandika; kwa sababu uchumi ni tatizo kwa nchi,
jumuiya za Afrika zilivunjika na kukosa wateja wengi. Kielelezo
Na.5.2 ni sampuli ya majibu ya mtahiniwa aliyeshindwa kuandika
majibu sahihi.

SWALILA45

Kielelezo Na. 5.2: Sampuli ya majibu yasiyo sahihi katika swali la 45

3.0

4.0

HITIMISHO

Katika mtihani wa somo la Uraia na Maadili, jumla ya aina 6 za
umahiri zilitahiniwa ambazo ni: Kuheshimu Jamii, Kuithamini Jamii,
Kuwa Mwajibikaji, Kuwa Mstahimilivu, Kuwa Mwadilifu na
Kudumisha Amani.

Uchambuzi wa takwimu unaonesha kuwa watahiniwa walikuwa na
kiwango kizuri cha ufaulu katika aina mbili za umahiri ambazo ni:
Kuithamini Jamii (62.9%) na Kuwa Mwajibikaji (60.8%). Umahiri
uliokuwa na kiwango cha wastani cha ufaulu ni: Kuheshimu Jamii
(50.1%), Kuwa Mwadilifu (46.3%), Kudumisha Amani (45.9%) na
Kuwa Mstahimilivu (41.2%). Kwa ujumla, umahiri uliotahiniwa katika
somo hili ulikuwa na kiwango cha wastani cha ufaulu (ufaulu wa
asilimia 51.2.)

MAPENDEKEZO

lli kuboresha kiwango cha ufaulu hususani katika umahiri wa
Kuheshimu Jamii, Kuwa Mvumilivu, Kuwa Mwadilifu na Kudumisha
Amani ambao ufaulu wake ulikuwa wa wastani, mambo yafuatayo
hayana budi kuzingatiwa:

(a) katika ufundishaji na ujifunzaji, walimu wasisitize zaidi matumizi
ya mbinu shirikishi kama vile; majadiliano katika vikundi,
matumizi ya hadithi fupi na majigambo, matumizi ya ziara za
kimasomo, matumizi ya mbinu ya kualika wageni, midahalo na
matumizi ya kazi mradi.

(b) Walimu watumie igizo dhima ili kuwajengea wanafunzi
kumbukumbu ya kudumu katika kubaini matendo yenye
kuheshimu jamii, kuithamini jamii na kudumisha amani katika
jamii.

(c) Walimu waweze kutumia vielelezo mbalimbali wakati wa
ufundishaji na ujifunzaji kama vile michoro, ramani, chati, picha
na majedwali. Vielelezo hivyo vitumike katika kuonesha
matendo yenye kuonesha uhalisia wa masuala mbalimbali
masuala hayo yanaweza kuwa muundo wa uongozi katika

(d)

(e)

ngazi mbalimbali, utunzaji wa mazingira, shughuli za kiuchumi
na uchaguzi wa viongozi wa serikali na wanafunzi.

Walimu wasisitizwe kuandaa, mazoezi na majaribio ya kutosha
na kutoa mrejesho ili kukuza uwezo wa wanafunzi kujibu
maswali yanayoweza kupima stadi mbalimbali zinazopatikana
katika umahiri wa kudumisha amani, kuithamini jamii,
kuheshimu jamii na kuwa mwadilifu.

Wanafunzi wasisitizwe kusoma vitabu vya kiada na ziada kwa
bidii ili kuongeza maarifa na ujuzi katika dhana mbalimbali za
Uraia na Maadili.

Kiambatisho

MUHTASARI WA UFAULU WA WATAHINIWA KATIKA SOMO LA
URAIA NA MAADILI

Ufaulu Wastani wa
Katika Ufaulu
Na.ya | kila Swali Katika kila
Na. Umalbhiri Swali (%) Umalhiri (%) Maoni

35.2
5.6

3. Kuheshimu Jamii

60.9 50.1 Wastani
75.9

44.8

Ufaulu Wastani wa
Katika Ufaulu
Na.ya | kila Swali Katika kila
Na. Umabhiri Swali (%) Umabhiri (%) Maoni
8 76.9
12 49.1
32 33.1
41 37.9
43 81.1
4, Kuwa Mwadilifu 29 38.7
30 48.6 _
31 510 46.3 Wastani
34 46.7
5. Kudumisha Amani 35 33.1
36 50.1
37 43.9
38 62.9 45.9 Wastani
39 46.9
40 30.9
45 53.7
6. Kuwa 23 7.1
Mstahimilivu 24 485
25 49.5 41.2 Wastani
26 56.8
27 44.1

